
ONS HET SY STER GESIEN

EN HET GEKOM OM

HOM TE AANBID

 Ek ag dit ’n groot voorreg om vanaand hier te wees, by
hierdie mooi byeenkoms van Christenmense, om hierdie

geleentheid te hê om met julle te praat oor ons geseënde Here
Jesus, ter ere vanWie ons almal hier is, omHom te eer.
2 Dis lekker om by Broer Tony en Broer Williams te wees, die—
die twee presidente, van die tak hier by—by—by Tucson en ook by
Phoenix. Ons het die diens daar gehad verlede Saterdagoggend,
het beslis ’n wonderlike tyd gehad in daardie Ramada Inn daar.
En ons sien vooruit na nog ’n groot geleentheid daar, vanaf
die negentiende van hierdie maand, waar dit my voorreg is om
terug te gaan vir ’n uitgebreide diens. Ons het, ek glo, dis vier
aande, vanaf die negentiende. En ek dink die Sakemanne se
Internasionale Konvensie begin op die twee-en-twintigste, drie-
en-twintigste. Ek’s daar tot die twee-en-twintigste, en dan het ek
’n—’n aand of twee, dink ek, in die—in hulle konvensie. So, dit is
’n grootse voorreg vir my om die geleentheid te hê om met die
Christene te vergader oor verskillende dele van die land, om my
gevoel en liefde teenoor Christus uit te spreek, saam met hulle,
en die wonderlike gemeenskap saam te hê. En nou is ek jammer
ek het nie hier aangekom om hierdie heerlike maaltyd te geniet
wat ek weet julle het nie. Maar ek dink…
3 Ek was hier by onderhoude, het gebid vir die siekes, en
het iemand langs die weg probeer help. En hierdie is ’n siek,
ou wêreld waarin ons lewe, soveel siekte en probleme. Maar
te midde van dit alles, is dit nie ’n wonderlike ding dat ons
Iemand het na Wie ons kan opkyk, bokant hierdie dinge, strewe
hierbo nie.
4 Wat as daar nie ’n werklike Kersfees was nie? As daar nie
’n werklike Kersfees was nie, wel, sou dinge nie wees soos wat
hulle vanaand is nie. As daar nie ’n Kersfees was nie, sou daar
geen verlossing gewees het nie. En nou waar ons voor Kersfees
staan, weer, is dit tog te jammer dat ons dit verander het, die
werklike betekenis daarvan, synde die geboorte van Jesus, totdat
net, wel, dit lyk asof daardie Sinterklaas die plek ingeneem het
van Christus in Kersfees, en een of ander versinsel van ’n Kriss
Kringle wat in ’n skoorsteen afkom, met ’n sak speelgoed op sy
rug, wat die hele wêreld in een nag besoek. En ek weet nie wat



2 DIE GESPROKE WOORD

julle daarvan dink nie, dis in orde as julle julle kinders dit wil
vertel; maar ek is geleer, het gedink die Skrif het gesê: “Jy mag
nie lieg nie.” En dan eendag gaan hulle jou vra: “Is hierdie Jesus
dieselfde ding as wat Sinterklaas is?” wanneer hulle uitvind
daar’s geen Sinterklaas nie. So, ek dink maar dis die beste, self.
Dit is dalk nie jou idee nie. Ek sê julle nie hoe om julle kinders
groot te maak nie. Maar ek…As hulle jou uitvang dat jy daaroor
lieg, dan gaan hulle eendag sê dat hierdie Ander miskien ook
’n leuen is. So vertel hulle maar die waarheid, blote waarheid,
en dan sal hulle weet hoe om, wat jy bedoel. So, maak nie saak
hoe sleg die buitekant lyk, en wat hulle daarbuite doen nie, dit
behoort ons nie te pla om van Kersfees te maak wat dit behoort
te wees nie. Sien?
5 Ek dink die lig skyn die beste in die donker. Hoe donkerder
dit is, hoe beter skyn die lig, soms net ’n klein liggie. Waar
daar baie lig is, word dit nie opgelet nie. Maar hoe donkerder
dit word, des te sterker sal daardie liggie skyn. En onthou
daar’s geen duisternis wat in die teenwoordigheid van lig kan
bestaan nie. Lig is soveel kragtiger as duisternis, dat dit nie in sy
teenwoordigheid kan standhou nie. Duisternis kan nie standhou
wanneer die son begin skyn nie, want die son is soveel groter, die
sonlig, dat dit die duisternis uitdruk, en dit niemeer is nie.
6 En hierdie donker wêreld gaan, eendag, na alle lig keer.
Wanneer Jesus Christus, die Son van geregtigheid, weer sal kom,
dan sal ons geen duisternis meer hê nie. Tot daardie tyd, net soos
wat ons na buite kyk in die nagtyd en diemaan sien skyn…
7 Die maan en die son is man en vrou, so te sê. En in die
afwesigheid van die son, reflekteer die maan die lig van die son,
na die aarde, gee dit ’n geringer lig, dat ons kan sien in die
maanlig om ons weg te vind totdat die son opkom. En dan word
die son en die maan een, dieselfde, sonlig en maanlig is alles
dieselfde.
8 Diswat die Kerk van dieHere Jesus Christus behoort te wees,
reflekteer die Lig van Hom terwyl Hy afwesig is van die aarde
in ’n fisiese liggaam, die Kerk behoort die refleksie te wees van
Jesus Christus in hierdie donker ure. Met Sinterklaas en tinsel
oral oor die straat, behoort ons uit te skree: “Dis die geboorte
van Jesus Christus, en nie die besoek van Sint Nikolaas nie!”
Ons lewe in ’n vreeslike donker tyd, en dis wanneer die lig regtig
behoort te skyn.
9 Nou, voor ons God se Woord lees, wonder ek dit, dat of ons
Sy Woord sal eer. Hoe eer ons Sy Woord? Ons eer Sy Woord deur
Dit te lees en Dit dan te glo. Nou, ons behoort Dit te lees: “Geloof
kom deur die gehoor.” En dan as ons Dit eer deur Dit te lees, dan
eer ons Hom deur te glo wat ons gelees het.
10 So nou, om die eerste eer te bewys, terwyl ons Sy Woord lees,
laat ons op ons voete staan terwyl ek ’n gedeelte van die Skrif

lees. Ons staan tot eer van die lees van Sy Woord. Ek gaan lees
waaruit ek wil praat vanaand, vir net ’n paar oomblikke. Dit
gaan wees uit die Boek vanMatthéüs, die Kersverhaal. In die 2de
hoofstuk van Matthéüs, lees ons dit.

En toe Jesus te Betlehem in Judéa gebore is, in…dae
van koning Herodus, het daar wyse manne uit die Ooste
in Jerusalem aangekom,
En gesê:Waar is hy…Koning van die Jode, wat gebore

is? Want ons het Sy ster in die Ooste gesien en gekom om
Hom hulde te bewys.
En toe koning Herodus dit hoor, was hy ontsteld en die

hele Jerusalem saam met hom;
En hy het al die owerpriesters en die skrifgeleerdes…

volk bymekaar laat kom en by hulle navraag gedoen
waar die Christus gebore sou word.
En hulle het vir hom gesê: Te Betlehem in Judéa, want

so is daar deur die profete geskrywe:
En jy, Betlehem, land van Judéa, is jy nie die geringste

onder die vorste van Juda nie, want uit jou sal ’n
leidsman voortkom wat vir my volk Israel ’n herder sal
wees.
Toe het Herodus die wyse manne geheimsinnig geroep

en hulle na die tyd van die ster se verskyning uitgevra.
11 Nou laat ons net ons hoofde buig vir ’n oomblik, terwyl ons
tot die Outeur van hierdie Woord spreek.
12 Almagtige God, ons dank U vanaand uit die diepte van ons
harte vir die liefde van God wat uitgestort is in ons harte, in
hierdie laaste dae, deur die Heilige Gees. Ons dank U omdat ons
die voorreg het van ons hier saam te vergader om U te aanbid,
en hierdie geseënde versekering te hê, dat, eendag kom U vir U
Kerk. Ons dank U, om die Ligdraers te wees vir hierdie eeu, om
hier gereed te wees om die beloofdeWoord vir die eeu waarin ons
nou lewe, te manifesteer, wetende dat U in die begin U Woord
toebedeel het. Met die kennis van die einde van die begin af, elke
eeu, het U U Woord toebedeel aan daardie eeu. Hoe ook al, ons
weet nie hoe dit ooit gebeur het nie, maar in elkeen van daardie
eeue, soos ons op U Woord terugkyk, en ons sien dat daar ’n
salwing gekom het in daardie eeu, wat daardie Woord vervul het.
En in die dae waarin ons nou lewe, is daar ’n toebedeelde Woord,
’n belofte vir hierdie eeu. Ons glo dat die Heilige Gees nou hier
op aarde is, om harte te probeer vind, om te manifesteer en te
vervul, deur die Woord te bevestig wat nou geprofeteer word vir
hierdie dag en uur.
13 Soos ons terugkyk, sowat negentienhonderd jaar gelede, was
daar ’n Woord geprofeteer sedert die Tuin van Eden, van ’n
Verlosser wat kom, en daar het Een gekom en elke Woord vervul

wat geprofeteer was. Sy lewe het God se Woord bevestig, omdat
Hy die Woord was. Die volheid van God het in Hom gewoon. Hy
was die—die Antwoord en die Volheid van alles wat die profete
gesê het. En nou vanaand, hier, nader ons, weer, die viering van
Sy geboortedag.
14 En, Here, ons is so jammer om te weet dat selfs ons nasie
haarself toegedraai het in ’n soort van ’n—’n fiktiewe storie van
iemand wat veronderstel is om een of ander mistiese mite te
gewees het. Maar, Here, ons weet dat die ware gelowige weet
dat dit verkeerd is, en dit word slegs gedoen deur die vyand,
om mense se gemoed in beslag te neem weg van die ware en
lewende God.
15 God, ons bid dat Sy Teenwoordigheid met ons sal wees
vanaand soos ons by die Kersverhaal kom. En skenk, Here Jesus,
as daar ’n sakeman of vrou hier in die—die gebou sou wees
vanaand, wat Hom nog nie as hulle Verlosser aangeneem het
nie, mag dit die aand wees dat hulle eie hart ’n krip sal word
wat die verworpe en veragte Jesus, die Messias van God, tot
wieg sal wees, vanaand, soos dit toe was. Mag hulle hiervandaan
weggaan, vanaand, met die Môrester wat oor hulle hang, hulle
pad verlig totdat hulle eendag die Jordaan kan oorsteek in die
Lig van hierdie Een. Skenk dit, Vader, want ons vra dit in Sy
Naam en tot Sy glorie. Amen.

Julle kan maar sit.
16 Gewoonlik dat ek ’n bietjie lank praat; ek sal nie vanaand
probeer preek nie, omdat ek hees is. Maar ek wil graag ’n klein
drama gee van hierdie Kersverhaal. En daar’s geen twyfel nie,
julle sal dit baiekeer hoor, en hierdie selfde Skrif gelees, sal oor
julle radio’s kom, op julle televisies, en—en by julle kerke, julle
goeie lojale pastore van julle sakemanne, ensovoorts, sal—sal die
Kersverhaal hoor, en die Kersverhaal vertel, liewer.
17 En nou wil ek dit graag ’n bietjie anders benader as wat ek
verlede Saterdag by die Sakemanne se tak van Phoenix gedoen
het, oor waarom Jesus in Betlehem gebore is. En daar sou nie
enige ander plek kon wees waar Hy gebore kon word nie, sien,
omdat dit Sy Naam gespreek het en wat Hy was. En ons het dit
uitgevind deur die Skrif, dat Hy, Betlehem, is die Huis van God
se Brood, en Hy was God se Lewensbrood. En daar was geen
manier…En dit gee ons dan te kenne dat ons, alle wedergebore
Christene, gebore is in Betlehem. Christus is God se Betlehem, Sy
Huis van die Brood van Ewige Lewe.
18 Nou, vanaand, gaan ons dit van ’n ander kant af benader.
Ek gaan my teks vanaand neem, as die Here wil,Ons Het Sy Ster
Gesien En Het GekomOmHom Te Aanbid.
19 Hierdiewysemanne. En ons het hier ’n idee, en onsword deur
tradisie vertel, dat daar drie wyse manne was, tog weet ons nie
of dit waar is nie. Die Bybel sê nie daar was “drie” nie. Maar, ek

het die voorreg gehad om in Indië te preek, waarvandaan hulle
gekom het, en hulle reis in drieë. Dis, ons sien hulle steeds. Nie
so lank gelede nie, was ek in Indië. En hier sien jy hulle soort van
gehurk op straat met hulle, bedags, met hulle koppe teen mekaar
gestamp, met hulle tulbande, sit daar soort van in ’n dagdroom.
Hulle sit nooit heel plat nie, hulle hurk net neer. En dis waarom,
dink ek, dat ons glo daar was drie wyse manne, omdat hulle in
drieë reis.
20 En hulle het gesê: “Ons het Sy Ster in die Ooste gesien en
het gekom om Hom te aanbid.” Met ander woorde: “Ons het Sy
teken vir hierdie eeu gesien,” waarin hulle gelewe het. Dit was
so geprofeteer.
21 Sien, ek glo dat die Woord van God Ewig is, want: “In die
begin was dieWoord, en dieWoordwas byGod, en dieWoordwas
God. En die Woord het vlees geword, en onder ons gewoon.” So
die Woord kan nooit verander word nie, Dis Ewig. Dis God Self
in—in gedrukte vorm, is die Bybel, God seWoord.
22 Hy moet die kerk volgens een of ander standaard oordeel.
En Hy kan dit nie oordeel volgens die standaard van enige
sisteem wat ons gemaak het nie, want elkeen van ons sisteme
is mensgemaak. En dit moet geoordeel word. Dan as—as jy
sou wou verskil en sê: “Nee, ek glo jy’s daar verkeerd, Broer
Branham. Ek glo ons s’n.” Of die ander kêrel sou sê: “Wel,
ons s’n is.” Watter een is dan reg, wanneer daar negehonderd-
en-iets verskillende sisteme is? So God sou nie die kerk kon
oordeel volgens negehonderd-en-iets verskillende verskille in
sisteme nie.
23 Maar daar sal Een wees. Hy het gesê Hy sou “die wêreld
oordeel volgens Christus, Jesus Christus.” En Christus is die
Woord, daarom sal ons in die oordeel staan volgens die Woord
van God.
24 Nou, God doen nooit iets sonder om eers ’n teken te wys
nie. Hy’s nie skuldig aan ooit iets doen sonder eers—eers dit te
verklaar deur Sy teken nie.
25 En hierdie wyse manne het gesê: “Ons het Sy Ster in die
Ooste gesien,” hulle was in die Ooste toe hulle Dit gesien het,
wat in Babilon was, wat oos van Jerusalem was; en hulle was in
die Weste, twee jaar later, het gesê: “en het gekom om Hom te
aanbid.”
26 Christelike tradisie wys ons na ’n klein babatjie, wat in ’n
krip lê, die wyse manne wat kom. Dit is nie so nie. Die Skrif
is teenstrydig daarmee. Die Skrif sê: “Hulle het na ’n jong kind
gekom,” nie ’n baba nie. Herodus het al die kinders van twee jaar
oud ondertoe doodgemaak. Sien, en kyk waar hulle per kameel
moes reis om daar te kom, het hulle tot op twee jaar geneem
om die reis af te lê, het daar deurgekom, by die Tigrisrivier en

oorkant. “Ons het Sy Ster gesien,” toe hulle in die Ooste was: “en
het wes gekom omHom te aanbid.”
27 Nou let op, Kersfees het nou verander. Nou, die regte dag
van Kersfees, ons…dit sou betwis word, omdat ons dit nie
weet nie. Die manier waarop ons Kersfees opneem, as jy dit
ooit bestudeer het, ons neem die—die Rooms Katolieke kerk
se opvatting van wanneer Kersfees was. In werklikheid, kon
Christus nie gebore gewees het op vyf-en-twintigste dag van
Desember, en in ooreenstemmingmet die Skrifte wees nie, omdat
daar dertig voet sneeu in Judéa in daardie tyd is, sien, so hulle…
dit kon nie herders buite op die heuwels gewees het, ensovoorts
nie, en dit sou dan teenstrydig met die hele natuur gewees het.
Hy het soos die natuur gekom.
28 Want,God het ’nwet, en daardiewette kan nie veranderword
nie. Gaan die son onder, kan jy nie sê: “Wel, dit sal nie opkom
nie.” Dit kom wel op. Somer, winters, ensovoorts, dis God se
wettewatHy daar gestel het. En hulle, elkeen, werk perfek.
29 Nou, maar, Hy is miskien in April gebore of Mei, een.
Wanneer, Hy ’n Lamwas, en elke ander ding bewys het Hy sou ’n
Lam wees. Dis waarom Hy in ’n krip gebore is, in ’n stal, en nie
in ’n huis nie; want lammers word buitekant in die stalle gebore,
in strooi en goed, en nie in die huis nie. Toe Hy na die kruisiging
geneem is, is Hyweggelei. Julle onthou, jy lei die skape. Gaan ons
na die slagpale hier, het hulle ’n bok of iets wat die skape lei; die
skaap sal nie self gaan nie, hy moet gelei word. In elke opsig,
was Hy, so dan moes Hy in die natuur gebore word wanneer
lammers gebore word. En dis in April, sien, dis omtrent wanneer
Hy gebore is.
30 Maar toe, toe Christendom in die Romeinse ingebring is,
en vermeng is by Nicaea, toe het hulle die songod, Jupiter,
gehad, die songod van Rome, sy verjaarsdag was op die…
tussen die…omtrent die vyf-en-twintigste dag van Desember.
Want, die Roomse sirkus het op die een-en-twintigste begin en
geduur tot die vyf-en-twintigste, wat ter viering was van die
songod se verjaarsdag. So deur Roomsheid, heidensheid, met—
met Christendom temeng, het hulle gesê: “Laat ons dit die Seun-
van-God se verjaarsdag maak, en dan kan ons almal daaroor
saamstem.” Sien, dit was altyd oor sisteme van toe te gee op die
Waarheid, elke keer, was altyd gewees.
31 So vandag vind ons uit dat hulle alles daarin ingewerp het, al
ons vakansiedae is besmet. Ons Pase, dis nie meer die opstanding
van Christus nie, dis ’n soort van ’n Paashaas, of ’n nuwe hoed,
of—of iets, of ’n pienk eendjie; het niks met die opstanding van
Christus te doen nie, niks meer as wat Sinterklaas enigiets met
die geboorte van Jesus Christus te doen het nie. Maar dis die
wêreld! En die kommersiële wêreld het alles in so ’n warboel
en gemors totdat, geen wonder nie, God geregverdig is om die

ding uit te brand. En Hy gaan dit doen, Hy het belowe Hy sal dit
doen. En dit moet in hierdie gemors beland ten einde…Daar’s
geen hoop daarvoor nie, dis weg.
32 En nou, maar in die uur van hierdie duisternis, soos ek sê,
waarin ons lewe, behoort Christene steeds daardie Lig voor te
hou, dat daar ’n Waarheid ten opsigte van Kersfees is, dat dit
die geboorte van Jesus Christus, die Seun van God is. Die sig-
sag, gevurkte weerlig in ’n donker, bewolkte, kwaai lug, toon dat
daar lig in duisternis kan wees. Dit bewys dat daar lig kan wees
in die tyd van duisternis.
33 Dit waarvan ek vanaand praat, kan dalk net ’n bietjie
ongewoon lyk, en veral van hierdie notas en die Skrifte wat ek
hier geskryf het, waarna ek sal verwys, waar baie van hulle die
Skrifte ensovoorts neerskryf. Nou, dis ’n bietjie ongewoon. Maar,
ek wil hê julle moet dit altyd in gedagte hou: God is ongewoon,
God doen ongewone dinge. Dis vandag ons probleem, ons raak
so vasgevang in die gewone dinge, dat, wanneer iets ongewoons
plaasvind, dan is ons—ons—ons heel daaruit, ons weet nie wat
gebeur het nie. God doen die ongewone. En enige mens wat ooit
die Bybel gelees het, weet datGod altyd die ongewone doen.
34 En, onthou, dit is alles vooraf gereël deur God Self, hierdie
geboorte van Sy Seun. En wanneer dit moes plaasvind, en hoe dit
was, enwanneer dit was, is alles vooraf gereël deurGod Self.
35 Het julle opgelet, dit moes juis op hierdie tydwees toe hierdie
moorddadige koning, Herodus, niks anders as ’n moordenaar
nie, het al daardie kindertjies doodgemaak, dat dit vervul kon
word wat gespreek is van die Here deur die profeet, wat sê: “In
Rama, Ragel wat maai, ween oor haar kinders, en hulle was
nie.” Sien, daar moes ’n moorddadige koning wees om daardie
profesie te vervul wat gespreek is baie honderde jare tevore.
Maar, wanneer God ’n Woord spreek deur Sy profeet, moet Dit
vervul word as Dit God se Woord is. Maak nie saak hoe lank
dit talm nie, dit sal steeds vervul word omdat Dit ’n Saad is.
Jesus het gesê dat die Woord van God ’n Saad is wat ’n Saaier
gesaai het. So Dit moet Sy vrug dra in Sy seisoene. En nou moes
hierdie moorddadige koning op daardie tydstip wees, om daardie
kinders dood te maak.
36 ’n Ander dingwaarop onswil let is, juis op daardie einste tyd,
dat hy belasting op die mense moes hef. En, deur dit te doen, het
dit Josef en sy vrou (sy verloofde vrou, Maria) verplig om terug
gedwing te word na Betlehem.
37 Godweet hoe om dinge te doen. Hy sal selfs die werke van die
vyand Hom laat prys. Wanneer, somtyds dink ons dis alles “ons
moet dit doen en dat doen” omdie horlosie net reg te laat tik. God
se uurwerk tik volmaak, en Jesus sal presies op tyd hier wees. Hy
sal nie een sekonde laat wees nie. Alles sal gebeur presies net
soos God gesê het dit sou. So, of ons dit doen en of ons dit nie

doen nie, dit sal in elk geval hier wees, omdat God dit gespreek
het, en dit sal so wees.
38 Nou ons vind uit, dat die belastings, dat hierdie Herodus gesê
het dat al die mense wat weg is van hulle geboorteplek, moet
terugkeer. Dit, hy het gedink hy doen iets groots daar, toe hy dit
gedoen het; en onwetend dat hy presies in harmonie met Jehova
aan diewerkwas nie. Hoeveel van die priesters het nie op daardie
tydstip waarskynlik vir Herodus vervloek, in die Naam van die
Here nie! Hoeveel het nie opgestaan, waarskynlik in die geheim,
en gesê: “O, hierdie Romein, wat ’n…As ons hom in die hande
kon kry, sou ons so-en-so maak, en so,” onwetend dat dit presies
volgens God se plan gewerk het nie.
39 Soms, vandag, vervloek ons Kommunisme en al hierdie
dinge. Wat, skat ek, dit verdien dit. Maar as jy maar net die
waarheid geweet het, dit werk presies in God se hand, om te doen
presies wat Hy gesê het dit sal doen. Hy moet iets laat opstaan
om Babilon van die aarde af te vat, en Hy het die instrument in
Sy hande. Lees julle maar die Skrif, dis net daar geskryf wat Hy
gesê het Hy sal doen.
40 En as daardie predikers van daardie dag maar net daardie
Woord gelees en bestudeer het, het hulle geweet ditmoes gebeur.
41 Nou ons let dan op dat oor hierdie groot belasting, die koning
sy reël, of sy bevel, uitgegee het, dat alle mense sou keer na hulle
geboorteplek, ongeag. Nou, dit lyk na ’n vreeslike ding, daardie
arme vroutjie, in daardie plek waarin sy was, ver swanger, en
sou daardie lang reis moes onderneem. Vandag, sou ons kwalik
dink om haar met ’n ambulans te neem. En sy moes. As jy ooit in
Palestina was, en sien waar sy deur daardie ruwe, granietrotse
moes kom, daar bo deur, op die rug van ’n eseltjie. Maak nie saak
hoe erg dit was, en hoe wreed dit gelyk het nie, dit was die koning
se bevele, almal moes dit doen, jonk of oud, voorbereid of nie
voorbereid nie, hulle moes dit in elk geval doen.
42 En soms dink ons dat, ons laste. Ek kan dit net hier ingooi
dat, ons dink ons laste is so swaar somtyds, dat daar niks soos
dit in die wêreld is nie. Weet julle al daardie dinge is goed vir
jou? Hulle is almal om jou te vorm, jou te maak. Profete en
wyses is gevorm aan die agterkant van die woestyn, in die warm,
blakende son, deur beproewinge en versoekings, en vervolgings.
En hierdie dinge wat ons vandag het, daar het niks met ons
gebeur wat nie tevore met ander Christene gebeur het nie. Ander
Christene het in die uur van duisternis moes staan soos hierdie,
enmoes selfs vir die leeus gevoerword, oor hulle getuienis.
43 En dan haal ons neer, oor ’n bietjie prestige, of iemand wat
ons dink ons is: “Wel! Wel, ek behoort aan So-en-so, hierdie
sekere kerk, weet jy. Ek is bevrees dit sal smaad bring as ek…”
44 Moenie bang wees oor jou getuienis vir Jesus Christus nie!
Versprei jou Lig! Staan by jou oortuigings, dat: “Hy is die Seun

van God. En hierdie is nie ’n nag van besoek van Kringle, Kriss
Kringle nie, maar dis die geboorte van Jesus Christus wat ons
vier.” Sien?Nou ons vind daardie dinge dat dit gedoenword.
45 Het julle al ooit gesien wanneer hulle klaarmaak om ’n klok
te giet, een of ander bekende klok vir ’n kerk of iets, wat ’n sekere
klankmoes gee? Julle sien, as jy ’n klokkespel lui, vat dit ’n sekere
omvang vir elke klok. En dit vat sekure materiale om daarin in
te gaan, soveel brons, soveel staal, en soveel van ander ertse, om
in hierdie klok in te gaan. As dit net skoon brons is, sal dit nie
reg lui nie. Dit moet allerhande materiale daarin ingegooi hê,
om dit die regte soort van ’n toon te laat lui. En die man wat
die gietvorm opgesit het, en die gietvorm opgestel het, hy weet
presies wat dit vat om in daardie koepeloond in te gaan, wat dit
vat om in daardie—daardie metaal in te gaan, om daardie klok
daardie toon te laat lui.
46 God is ons groot Koepeloond. God is die…Hy is die groot
Raffineeroond, waar dat Hy hierdie dinge op ons moet sit, en
versoekings en vervolgings en dinge, om dit saam te vorm, om
ons getuienis te laat lui vir ’n sekere tyd, en ’n sekere noot wat
Hy uitgelui wil hê in ’n sekere dag.
47 Ons is verskillend gemaak. Ons is almal verskillend gemaak.
Ons sien verskillend. Maar ons sien almal een ding, dis Jesus
Christus. Laat ons na Hom kyk. En al hoe jy Hom kan sien…As
Hy teenstrydigmet SyWoord lyk, kyk jy nie naHomnie, wantDit
is Hy. So, as jy ’n geloofsbelydenis sien of ’n sekere denominasie
sien wat jy moet dink: “Ek behoort daaraan, en dis genoeg.”
As dit nie na daardie Woord kyk nie, kyk dan weg daarvan.
Kyk na daardie Woord! En dis waarna ons soek, Christus, die
manifestasie van God se Woord, Hy is die bevestiging van God
se Woord.
48 Nou, al hierdie groot dinge, en het gebeur daar met—met
hierdie paartjie, dit lyk vreemd. Maar, dit kon vreemd gelyk het
vir hulle, maar dit het alles ten goedemeegewerk.
49 Nou Josef se droom, ek wil graag net ’n oomblik daaroor
praat. Ek het die Skrifte daarvoor hier geskryf. God het, te alle
tye, alle tydperke, met Symense gepraat, en Homself geopenbaar
deur drome.
50 Nou, drome is nie ’n versekering nie. Elke droom is nie van
God nie. Nou, daar’s baie mense wat drome het, en hulle het
allerhande soorte drome. En jy gaan snags bed toe, en eet ’n groot
aandete en gaan bed toe, en jy sou enigiets kon droom. Jy het
dalk ’n koors, en jy sou allerhande soorte nagmerries kon hê,
ensovoorts, dit is nie God nie. Maar, tog, God handel wel met
mense deur drome.
51 Ons vind Josef vroeg, Jakob se seun, hoedat hy ’n profeet was.
En ’n profeet het drome verstaan. Nou, as ’n droom uitgelê word,
dan word dit ’n visioen, dis ’n profesie.

52 Nou ons vind uit selfs daarvoor, koning Nebukadnésar, en
terug in Daniël, en daar heel terug, dat God met die mense
gehandel het deur drome, geestelike drome. Ek glo in hulle. Ons
het hulle nou. Hoeveel keer kon ek moes getuig, honderde mense
wat drome gehad het, en dit korrek uitgelê het, dit het net presies
gebeur!
53 Maar ’n droom is soort van ’n—’n fiktiewe ding. Nou, eenkeer
onder ’n ondersoek, is ek oor drome gevra. En nou ’n droom
is wanneer, word ons gesê, jy in jou onderbewuste is. Nou ’n
persoon het ’n eerste bewussyn, en in hierdie eerste bewussyn
is jou vyf sintuie aktief, sien, proe, voel, ruik, en hoor. Maar
wanneer jy aan die slaap raak, is hierdie vyf be-…sintuie nie
aktief nie, en dan is jy hier in ’n onderbewussyn, wat weg van
jou af sit, en dan is jy daar, aan die droom. Maar wanneer
jy terugkeer en wakker word…Ongetwyfeld, is daar nie een
persoon nie, nie eens ’n persoon hier, wat nie op keer in jou lewe
’n droom gehad het, wat jy steeds onthou nie. Toe was daar een of
ander deel van jou, êrens, dat toe jyweer terugkeer na jou sintuie,
jy dit steeds onthou. Dalk was dit jare gelede. Ek onthou drome
wat ek gehad het toe ek ’n klein seuntjie was, ek onthou hulle
steeds; dan moes daar noodwendig iets, een of ander deel van
my, êrens gewees het. Nou, dis drome, so, sien julle, hy’s ver weg
van jou sintuie af. Dan wanneer dit terugkom en jy jou droom
vertel, as dit van God is…
54 Daar sou ’n interpreteerder van drome kon wees. Die Bybel
het gesê: “As daar een onder julle is, wat geestelik is, of ’n profeet,
sal Ek die Here My aan hom bekend maak in drome, en sal tot
hom spreek deur visioene.”
55 Nou, ons vind uit dat Josef, die seun van Jakob, daardie tipe
man was. Dat, hulle sou drome droom, en dan sou hy dit uitlê.
Hy kon drome uitlê, en hy het visioene gesien. Dis alles ’n daad
van die Gees.
56 Nou ons vind ook, hierin, dat wanneer ’n mens gebore is om
’n siener te wees, of visioene te sien, jy, jy’s…moet jy deur God
daartoe geroepe wees.
57 Let op, hier is jou onderbewussyn, natuurlike, en hier is jou
eerste bewussyn. Noumoet jy uit jou sintuie, vyf sintuie, uitgaan,
in slaap in, om in die onderbewussyn in te gaan, dan daarnatoe
terugkom. Dis ’n droom.
58 Maar ’n siener, beide bewussyne is reg bymekaar. Jy gaan nie
uit hierdie vyf sintuie uit nie, jy’s steeds in die vyf sintuie, staan
regop en kyk wat plaasvind. Sien, jy verlaat nooit jou sintuie nie.
Jy’s net daar, weet waar jy is en wat jy doen, praat jou woorde.
Nou, dit is ’n—’n voorbestemde gawe. “Gawes en roepinge is
sonder bekering.” Sien, God doen dit. Jy raak nie aan die slaap
nie; jy staan met albei oë oop, kyk heel reguit en sien waarna jy
kyk. Sien? Enwat ’n—’n visioen is, is vanGod, natuurlik.

59 Ons slaap vandag. Dis die probleem met die wêreld vandag,
dis aan die slaap. En soveel mense slaap so graag. Maar ek, ek
sal dit sê, daar’s geen beddens in die Hemel nie. Ons sal nie slaap
as ons in die Hemel kom nie, omdat daar geen nag daar is nie.
Daar’s geen nag nie, so jy sal nie hoef te slaap wanneer jy in die
Hemel kom nie, want daar’s geen beddens daar nie.
60 Maar let op, wanneer ons—ons bewussyn, God kan elke deel
van ons gebruik as dit bekeer is, vir Hom. Alles wat ons is,
wanneer dit volkome in die hande vanGod gegee is, en omvorm is
tot Sy diens, kan Hy ons in drome gebruik, kan Hy ons in spraak
gebruik, kan Hy ons in alle sintuie gebruik. En alles wat ons is,
is omvorm vir God, dan kan God dit gebruik. Glo julle dit? Sien,
wanneer ons is, alles tot Hom omvorm is, kan Hy dit gebruik.
Wanneer ons hele wese omvorm is, dan kan Christene, hierdie
dag, geestelike drome hêwat iets kan beteken,wat dinge vir hulle
kan voorspel. Ons weet dat dit die waarheid is.
61 ’n Geestelike droom wat uitgelê, reg uitgelê is, is dieselfde
as ’n visioen. En wat is ’n visioen? ’n Visioen is die voorspelling
van toekomstige gebeure; dit voorspel die ding voor dit gebeur.
En dis hoe God altyd bevestig het of dit waar was of nie, of die
man (dit was in die Ou Testament) wat veronderstel was om ’n
profeet te wees, wat hy gesê het, vervul is. Dan het hulle geweet;
as hierdie man dit gesê het, en dit voortdurend bly vervul word.
Nou, daardie man kan nie net met hande op hom gelê word, of
in vervoering geraak het, en ’n—’n gawe gegee word nie; hy word
gebore met daardie gawe, in hom ingebore wanneer hy gebore
word, voor hy gebore word.
62 Kyk na die profeet Jesaja, het van Johannes geprofeteer,
sewehonderd-en-twaalf jaar voor hy gebore is, gesê hy was “die
stem van een wat roep in die wildernis.”
63 Kyk na Jeremia, voor hy nog selfs verwag is in sy moeder se
skoot, terwyl hy nog daar was, God het gesê: “Ek het jou geken,
en jou geheilig, en jou georden tot ’n profeet vir die nasies.” Sien?
“Gawes en roepinge is sonder bekering.”
64 En jy kan slegs wees, dit kan slegs werk wanneer daar iets
daar is om mee te werk. Soos as daar ’n regterhand is (wat moet)
werk, en jy het ’n regterhand, laat dit danwerk vir die Koninkryk
van God. As jy oë het om te sien, sien dan die regte dinge, lippe,
stem om te praat, praat die regte dinge.Wat dit ook al is, doen die
regte dinge. En omvorm alleswat jy het, vir God, tot Sy glorie.
65 Nou, ons vind uit dat die voorspelling toekomstige gebeure
voorspel voor hulle gebeur. Eienaardig soos dit lyk, dat die
almagtige God voorspel het en die welvaart van die Baba, Jesus,
geneem het, en dit openbaar het deur ’n droom, wat om te doen.
Nou dat God, op hierdie sekondêre manier, vir Sy Eie Seun, dit
aan Josef openbaar het deur ’n droom. Die Bybel het gesê Hy

het. Ja, meneer. Nou Josef was ’n goeie man, hy was die seun van
Dawid, en hy was verloof aan Maria.
66 Nou ek wil dit graag deurgee, voor ons voortgaan.
“Verlowing,” in die Ooste, was dieselfde as huwelik, is
troubelofte. Sodra hulle—hulle verloof is, was hulle getroud.
Wanneer daardie heilige eed tussen hulle geneem is, lees
Deuteronómium 22:23, en julle sal uitvind dat wanneer hierdie
vrou en man ooreengekom het om in die huwelik te tree (tog het
hulle nie die beloftes afgelê voor maande later nie), as hulle selfs
net daardie eed gebreek het, was hulle skuldig aan egbreuk. Dis
reg. Wanneer hulle verloof was, was hulle net dieselfde as die
huwelik. Die wet het hulle nog nie die reg gegee om as man en
vrou saam te lewe nie, maar voor God, as hulle mekaar belowe
het, is hulle woorde in God se Koninkryk verseël. En, om dit
te verbreek, was om net egbreuk te pleeg. En nou was Josef
“verloof” aan Maria. As broers in die bediening, as julle dit
regtig goed sou bestudeer, sou dit vir julle ophelder oor hierdie
huwelik en egskeiding geval wat so—so moeilik en verskillend
onder mense is vandag. Nou let op Josef, haar eggenoot, synde ’n
regverdige man, sien, nou ons vind uit dat dit nie verbreek kon
word nie.
67 Sy het hom vertel, moes hom vertel het. Hierdie jong maagd,
pragtige, jong Joodsemeisie, sy raak…Ons is almal volwassenes
hier, sover ek kan sien. Sy gaan ma word. En Josef gaan uit met
haar, het dit opgelet, ongetwyfeld, nadat hy aan haar verloof is,
het hy uitgevind sy gaan ma word. Nou, hy was ’n regverdige
man, die Bybel het gesê hy was. Sy moes hom van haar onskuld
vertel het. Die lieflike vrou, ek kan haar hoor, net asof om te
sê: “Josef, my geliefde vriend, my geliefde man, ek is onskuldig
hieraan.” En sy moes hom vertel het van die besoek, met haar en
die groot Aartsengel, dat die Aartsengel na haar toe gekom het,
Gabriël, en haar besoek het met hierdie groot tekens waarvan Hy
haar vertel het, wat gaan gebeur.
68 En dan let ons op sy, ook, nadat sy hierdie besoek gehad
het, was sy ook so in die wolke oor die Aartsengel se boodskap,
dat sy afgesit het na die heuwelagtige landstreek van Judéa; van
Násaret af, waar sy ’n inwoner was, van die stad Násaret, ’n baie
nederige stadjie.
69 En toe sy daar kom, sou haar niggie Elisabet ook (alreeds ses
maande), maword, wat onvrugbaar genoemwas.
70 Haar man, Sagaria, was ’n priester by die tempel. En
eendag terwyl hy die offerhandes beweeg het, wat die brandende
wierrook was, liewer, oor die gebede van die mense wat buite
opgesê was. Gabriël, die Engel van die Here; nou, Hy is nie
gesien, of niks gesien van enigiets Bonatuurliks, vir jare en jare,
en honderde jare nie.Maar hier het daardie Engel gestaan aan die
regterkant van daardie altaar, en het hom vertel dat sy vrou sou

verwag en ’n kind baar, en hy gaan sy naam “Johannes” noem.
En ons ken almal die storie.
71 En toe, toe Gabriël ook, ses maande later, Maria besoek in
Násaret, en het haar vertel oor die gebeurtenis van haar niggie
Elisabet. En toe gou, het Maria wat hierdie groot geheim in haar
hart gehad het, dat wat gaan plaasvind, het sy haar gehaas in die
heuwels in om haar niggie te sien.
72 En toe Elisabet haarself versteek het, omdat sy nie voor
mense wou verskyn in die toestand waarin sy was nie, en sy het
haarself vir ses maande versteek. Nou, volgens my verstaan van
die Skrif, was sy bekommerd, die baba het tot op daardie stadium
geen lewe gehad nie. En dit was ver abnormaal vir ’n baba om
nie te beweeg binne, o, ten minste drie maande, of vier, se tyd
nie. Maar nou was dit ses maande, en die baba het nog nooit
beweeg nie. So toe Elisabet en Maria mekaar ontmoet het, het
hulle, ongetwyfeld, mekaar gedruk enmekaar omhels, as niggies,
en—enwas so bly ommekaar te sien. En laat ons net dink aanwat
hulle gesê het. Ek kan Elisabet vir Maria hoor sê: “O, skat, jy lyk
so mooi.”

En Maria het gesê: “Weet jy, ek weet dat jy gaan
moeder word.”
73 “Ja, dit het my soort van gepla, en dis ses maande enmy baba
het nog nie beweeg nie.”
74 “O, maar ek het iets om jou te vertel, ek kan dit net nie nog
langer hou nie!”
75 Weet julle, daar’s iets aan jou wanneer jy met God in
aanraking kom, jy kan nie daaroor stilbly nie. Jy moet net iets
daaroor sê, dit is, as jy ’n werklike, ware bekering gehad het. Ek
gee nie omwaar jy is nie, jymoet êrens daaraan uiting gee.
76 En ek kan haar hoor sê: “Weet jy, ek het iets om jou te vertel.
Ek gaan ook ’n baba hê!”
77 “O,” het Elisabet gesê: “ek veronderstel dan…Waarom het
julle ons nie na die bruilof genooi, jy en Josef, toe julle finaal
getroud is nie? Ek weet julle was verloof, maar waarom het jy
my nie na die bruilof genooi nie?”

“O, ons is nog nie getroud nie.”
“En jy gaan ’n baba hê?”
“Ja!”
“Wel, Maria, ek—ek—ek verstaan nie somooi nie.”

78 “Weet jy, die Engel van die Here het aanmy verskyn, Gabriël.
Hy is die Een wat my vertel het dat jy gaan kraam. Hy was die
Een wat my vertel het. En Hy het gesê die Heilige Gees gaan my
oorskadu; en daardie Heilige Iets wat uit my gebore sal word, sal
die Seun van Godwees. En ek sal ‘Sy Naam “Jesus” gee, want Hy
sal Sy mense van hulle sondes red.’”

79 En die eerste keer dat daardie wonderlike Naam ooit deur
menslike lippe gespreek is; het klein Johannes, synde dood in
sy moeder se skoot, van vreugde gespring, en het die Heilige
Gees ontvang, dood in sy moeder se skoot. As—as die krag van
die spreek van die Naam van Jesus Christus ’n dooie baba in ’n
moeder se skoot tot lewe sal bring, wat behoort dit nie te doen
aan ’n kerk wat daarop aanspraak maak om Sy dienskneg te
wees, gebore van Sy Gees nie? Daar Elisabet so geskok was, soos
sy na Maria gekyk het, het sy gesê: “Van waar kom die moeder
van my Here, die moeder van my Here? Want sodra jou groet
tot my ore gekom het, het my baba in my skoot van vreugde
gespring.” Johannes is gebore, uit sy moeder se skoot, vol van
die Heilige Gees, deur die Naam van Jesus Christus! Watter tipe
van ’n baba sou dit wees?

Ongetwyfeld het sy dit aan Josef oorgedra.
80 Nou sien, Josef, synde ’n regverdige man, het hy soort van
gewonder. “Weet jy, nou ek weet as sy betrap word in egbreuk,
die eerste ding wat met haar gaan gebeur, sy gaan gestenig word.
Sy kan nie…”
81 Hulle kan nie op daardie manier lewe nie. Die Bybel het gesê
dat: “As ’n jongmeisie wat verloof is, in die stad is, en deur ’nman
onteer is, en as sy nie uitgeroep het nie, danword hulle albei saam
gestenig, hulle word doodgemaak. Maar as sy in die platteland
is, en in die veld, en sy roep uit en niemand kan haar hoor nie,
moet die man doodgemaak word, sy moet lewe.” Nou dan, die
straf daarvoor, dis Deuteronómium 22, waar ek gevra het julle
moet lees ’n ruk gelede.
82 Nou let nou op, hierin, vind ons dat sy ma gaan word, nie
getroud nie. So, vir Josef, het dit gelyk asof Maria probeer om
hom te kry om haar skild teen die spotters en smalers te wees,
sien, Josef moet haar skild wees; gaan voort en trou nogtans met
haar, en wees haar skild, maar om nie ’n man vir haar te wees
in die—die van familie verhouding nie, maar dit moes wees…hy
moes ’n—’n skild vir haar wees.
83 Hywou haar glo, ek—ek glo dit regtig. Hywou haar glo, maar
haar storie was so buitengewoon. Dit was swaar, vir daardie
gelowige, om te glo.
84 En verskoon julle my, manne. En so is dit vandag! Die storie
van die Krag van die Heilige Gees op die aarde vandag, in die
Kerk, is so ongewoon vir die organisasie en die denominasionele
gemoed, totdat hulle Dit wil glo, maar Dis te ongewoon, dis te
fantasties. Maar dis die Waarheid! Die Bybel het gesê dit sou
so wees, en hier is Dit. Baie manne vasgevang in een of ander
geloofsbelydenis, wil Dit werklik glo, maar Dis so ongewoon, hy
kan net kwalik doen. Hy—hy—hy weet nie wat om te doen nie.
Hy’s net in ’n—’n knyp soos Josef was.

85 Die Bybel het gesê: “Terwyl hy oor hierdie dinge gedink het,”
sien, hy was ’n goeie man, en hy wou nie sy eie naam geskend hê
nie, en tog het hy geweet, as daardie vrou so was, dat hy nie met
haar kon trou nie, sy moes moeder word by ’n ander man. “En
tog,” het hy gesê: “daardie onskuldige vroutjie, haar lewe was so
’n rein soos ’n lelie gewees, en ek wil haar glo, maar ek—ek weet
nie wat om te doen nie.”

86 “Terwyl hy hierdie dinge oordink het, was hy van gedagte om
haar in die geheim weg te sit. Hy het gesê: ‘Ek sal nie enige groot
ophef daarvan maak nie.’” Nou onthou, hy het nog nie die eed
afgelê nie, maar hy was verloof. Maar hy sou haar in die geheim
wegsit. “En terwyl hy oor hierdie dinge gedink het, ‘haar in die
geheim wegsit,’” sien, het dit na sy beste wete gekom. Sien, hy
was ’n regverdige man, en ’n goeie man.

87 Broer, suster, laat ek dit sê. As jy regverdig is, as jy in jou hart
eerlik is, dan is God verplig omdie ding aan jou te openbaar.

88 Josef, haarman, synde ’n regverdigeman, het hy oor die dinge
gedink. Dit was so ongewoon, soos ek gesê het, hy—hy kon dit
skaars verstaan. “Hoe sou daardie dinge konwees?”Maar hy het,
ongetwyfeld, gaan sit, gebid daaroor, dit in die Skrifte bestudeer.
“Hoe sou hierdie dinge kon wees?” Terwyl hy dit bestudeer het,
het die Engel van die Here aan hom verskyn, in ’n droom. Hy
was nie ’n profeet nie. En daar was nie ’n profeet op die aarde in
daardie dae nie, niemand wat na hom kon kom met SO SPREEK
DIE HERE nie, toe het die Here die sekondêre weg gekies. Dis
waarom God die welsyn van Sy Eie Seun na ’n man geneem
het, deur ’n droom; en Hom in Egipte gesit het, en Hom weer
daaruit teruggebring het; en Hom weggesteek het, van die wyse
manne, of die wyse manne ’n ander weg gevolg het. Daar was
geen profeet in die land nie, toe het Hy sekondêr, die droom,
geneem.Maar daar wasmannewat nie geborewas om ’n siener te
wees nie, maar hulle was goeie mense, en, toe hulle het, het God
hulle in hulle onderbewussyn besoek, enHomself geopenbaar.

89 As jy jouself net aan God sal oorgee, God het baie maniere
waarop Hy Hom aan jou kan openbaar. Sien? Mag dalk nie, jy
mag dalk nie ’n profeet wees nie, jy mag dalk nie ’n onderwyser
wees nie, jy mag dalk nie Sondagskoolonderwyser wees nie, jy
mag dalk nie ’n prediker wees nie, maar daar is maniere waarop
GodHomaan jou kan openbaar, sien jy. Of dit drome kanwees, of
dit op ’n andermanier kanwees, as jy joumaar net sal onderwerp
soos Josef het.

90 Sonder twyfel het hy gesê: “OGroot Jehova, God, ek—ek kom
deur die geslag van Dawid. En ek—ek is ’n regverdige man; ek
hoop ek is, ek vertrou op wat U gesê het die Waarheid is. En my
geliefde, klein liefling hier, wat ek het, ek aan verloof is. Ek, om
haar weg te sit anders is ek—ek skuldig aan egbreuk pleeg. En sy

gaan ma word, en ek ken haar nie as ’n vrou nie. Wat is hierdie
dinge, Here?”
91 Sien, hy was nie ’n profeet nie, toe kon Hy nie op daardie
manier met hom praat nie. Toe laat Hy—Hy hom aan die slaap
raak, en stuur die Engel van die Here na hom toe, in ’n droom.
Amen. Die Engel van die Here het na hom gekom, in ’n droom,
en hom aangeraak, en gesê: “Josef, jy seun van Dawid, wees nie
bevrees om Maria, jou vrou, by jou te neem nie, want Dit wat
in haar is, is van die Heilige Gees.” Daar het jy dit, “Dit wat
in haar is, is nie een of ander man nie, die Heilige Gees het dit
gedoen. Die vrou het die waarheid gepraat. Hierdie ongewone
storie, hierdie ongewone ding wat gebeur het, Josef, wat jou heel
verskeur het, dis van die Heilige Gees.”
92 O, daardie selfde God leef steeds vanaand! Julle het steeds
onderbewussyn. En julle het…Julle Christene, as die ding vir
julle ongewoon lyk, wat julle dit sien, as dit steeds reg presies
volgens die Woord is, dan kan God die ongewone dinge op vele
maniere openbaar.
93 Toe het Hy vir Josef gesê: “Jy seun van Dawid, wees nie
bevrees om jou Maria, jou vrou, by jou te neem nie.” Onthou,
alreeds sy vrou. “Neem by jou Maria, jou vrou, want Dit wat in
haar verwek is, is van die Heilige Gees.”
94 Nou, toe het God Sy Engel gestuur, en dit geopenbaar, Sy
openbaring van die droom het na Josef gekom; hy het geweet,
daar was geen verborgenheid daarin nie. Die Engel het na hom
gekom in ’n droom. Hy het die Engel in sy droom gesien.
95 Nou, ’n profeet, of siener, raak nie aan die slaap nie, hy staan
daar en sien die Engel. Die ander man raak net aan die slaap, en
hy sien die Engel.
96 En die Engel het gesê: “Nou, Josef, daar’s geen raaisel nie,
daar’s niemand daar wat dit vir jou kan uitlê nie. So, Ek gaan
jou daarvan vertel. Ek gaan dit vir jou werklikmaak, want daar’s
niemand daar wat dit werklik kanmaak nie. Noumoenie bevrees
wees om Maria, jou vrou, te neem nie, want Dit wat in haar
verwek is, is van die Heilige Gees.”
97 Toe, toe Josef opgestaan het uit sy slaap, o, hoe moes sy hart
nie vol nuutgebore geloof gewees het nie. Daardie verborgenheid
wat hom gepla het, daardie iets wat hy wou glo, maar daardie
iets wat hy gewaag het om te glo, dit was so ongewoon, tog is dit
aan hom bekend gemaak deur ’n droom. Nuwe geloof het in sy
lewe ontspring. O, goeiste! Hy het geloof in God gehad. Hy het
geloof in sy vrou gehad, toe; beide geloof in God, en liefde vir
sy vrou, en liefde in die een wat hy liefgehad het. Daar’s geen
vraag meer, geen vraag meer daaragter nie. Hy het geweet dit
was die Engel van die Here. Hy het geweet dat God aan hom juis
presies die vraag wat in sy gemoed was, geopenbaar het, so alle
vrae was weg.

98 En wanneer God, op enige manier wat Hy wens dit te
doen, aan jou openbaar die vraag wat in jou gemoed is, is daar
geen twyfel nie, is daar geen vraag meer daaroor nie. Dis ’n
openbaring.
99 Wanneer julle iets hier in die Skrif sien, sê julle: “Wel, nou,
ek glo dit was net vir die apostels. Ek glo Jesus het dit gedoen in
die dae wat verby is.”
100 Maar die Bybel het gesê: “Hy’s dieselfde gister, vandag, en
vir altyd, net dieselfde Jesus.” Dan as dit vir jou ’n vraag skyn
te wees, en jy oordink dit, jy kan dit nie uitmaak nie, en jy
sien die ding gebeur, en jy wonder daaroor; dan sal die Engel
van die Here, op een of ander manier, as jy opreg sal wees, dit
aan jou openbaar. En dan is dit nie meer ’n vraag nie, dis dan
die waarheid. O! En dan kan jy skree en uitroep: “O, ek is so
dankbaar!”
101 Ek kan my voorstel hoe Josef gevoel het toe dit gebeur het,
dit was alles…die verborgenheid was toe alles oor. Toe, en toe
dit gedoen is, is hy verheugd gevind, omdat hy gelukkig was. Nou
ons vind iets dat, onverwyld, hy met haar getrou het. O, hy het
toe nie meer bevraagteken nie. Hy het vir hom geneemMaria, die
vrou; en het haar nie geken, as ’n vrou nie, tot die Kind. Gelukkig
daarmee! Hy was bly om Maria se skild te wees. Hy was bly om
haar oneer te dra.
102 Wanneer aan ’n mens geopenbaar kan word dat Jesus
Christus dieselfde is gister, vandag, en vir altyd; maak nie saak
hoeveel geloofsbelydenisse dit probeer omdraai nie, is jy bly om
’n skild te wees. Jy’s gelukkig om ’n skild te wees. Laat hulle wat
ook al sê, jy het ’n groot skild daar omdie vurige pyle uit te blus.
103 Ek hoop ek praat nie te hard vir julle daaragter nie. Laat
hulle Dit ook hoor, hulle behoort te. Let op. Ja, meneer.
104 Jy’s gelukkig om ’n skild te wees. Jy’s ’n deurmat, wat ook
al wil wees, dit maak nie saak nie; dis aan jou geopenbaar deur
die Here. Die Here het dit vir jou gewys deur Sy Woord, dis die
waarheid; en het dit dan vir jou bevestig, omdit weer te laat lewe.
Jy sê: “Daar is dit! Goeiste, niks gaan…”
105 Geen man het selfs die reg om die Evangelie te verkondig
voordat hy van aangesig tot aangesig met God gekom het nie. Dis
reg. Geen man behoort in die preekstoel te wees sonder die doop
van die Heilige Gees te ontvang het nie. Jesus het Sy dissipels
opdrag gegee: “Om nie meer te preek nie, maar te wag in die
stad Jerusalem totdat julle toegerus is met Krag van Omhoog.”
Kyk wat die Heilige Gees gedoen het toe Dit kom. En die Heilige
Gees is God.
106 Die Heilige Gees is die Vader van Jesus Christus. Matthéüs,
die 2de hoofstuk en die 20ste vers, sê dat: “Maria, Sy moeder, toe
sy verloof was aan Josef, is sy bevind met ’n Kind van die Heilige
Gees.” Die Heilige Gees is die Vader van Jesus Christus.

107 En wanneer die Heilige Gees kom en die Woord openbaar, en
Dit net presies laat lewe, dan is Dit ’n openbaring vir jou, jy sien
Dit, Dit word ontvou, Dit is belowe vir die uur.
108 Josef het dit gesien, dat dit Jesaja se belofte was wat vervul
is. Jesaja 9: “Vir ons is ’n Seun gebore, is ’n Kind gegee. Hy
sal genoem word: ‘Die Raadsman, Vredevors, Sterke God, Ewige
Vader.’ En aan Sy Koninkryk sal daar geen einde wees nie.” Hy
het geweet Wie dit sou wees, omdat hy—hy die hele ding gesien
het toe die Engel van die Here hom dit vertel het, dat: “Dit wat in
haar verwek is van die Heilige Gees is.” “’n Maagd sal swanger
word en sal ’n Seun baar.” Nou, dit was ’n groot verborgenheid,
die super teken wat God gee aan die hele wêreld, ’n super teken
dat Dit Sy Seun was.
109 Nou, let op soos ons nou voortgaan. Ek sal nie te lank neem
nie, probeer nie te nie. Let op wanneer ons vind, gaan voort, toe
Jesus…Nou ek dink as…Die kindertjies hier sal nie verstaan
nie, maar ekmoet hier iets sê sodat die volwassenes sal…
110 Toe Christus Jesus in Maria aan die vorm was, dis toe dat die
vervolging ingetree het. Dis reg. Dis reg. Dis toe haar vervolging
begin het.
111 En dis dieselfde ding in jou. Galásiërs 1, of Galásiërs 4:19
sê dat: “Wanneer Christus (die hoop van Heerlikheid) gestalte
gekry het, gestalte gekry het in jou.” Christus kry gestalte in jou,
wanneer jy sterf en Christus tot Lewe kom. Kyk hoe vervolging
intree, hoe probleme begin aan alle kante, hoe die Duiwel woes
tekere gaan, beslis, wanneer Christus in jou aan die gestalte
aanneem is.
112 En toe Christus aan die vorm was in Maria, het die koning
se bevel gou gekom: “Al julle mense!” Net soos sy was…
Die Christus was ’n volledige Baba aan die word, gereed vir
bevalling, juis toe die groot vervolging.
113 Nou die—die babaword gevorm vir ’n lang tyd, aaneen, in die
skoot. Maar dit word die laaste dae, wanneer die volledigheid,
wanneer die volheid van die Godheid, wanneer die volheid van
Christus, onder Symense gemanifesteer sal word. Hy het so gesê,
Hy het dit in Sy Woord belowe. En wanneer daardie volheid,
sien julle, daar begin ongewone dinge gebeur, wat Hy belowe
het. Dis waarom ons groot sosiale lewens en dinge dit nie kan
verstaan nie, Dis dwaasheid vir hulle. Nou hou dop, hulle vorm
’n Raad van Kerke, sien. Net die tyd toe die Kerk Sy voete begin
vind, waar die Bonatuurlike begin werk, nou het hulle almal in
’n groep ingegaan, en nou gaan hulle hierdie goed probeer stop
sit. Net presies soos dit toe was.
114 Soos ek verlede Saterdag gesê het, by Phoenix, die Filistyne
het laer opgeslaan by Betlehem, dat die mense nie in staat sal
wees om te kom nie, tensy hulle deur daardie Raad van Kerke
kom. O, hulle sal hulle na ’n gestagneerde reënwaterbak neem;

nie na die vars waters van Betlehem nie, natuurlik nie. Nou
ons let op.
115 Toe, toe die koning sy bevel gegee het, net toe die Christus
gevorm word. Nou laat ons hulle ’n oomblik neem, laat ons hulle
dophou, hulle net ’n bietjie dra voor ons afsluit.

Ek kan Josef sien sê: “Maria, liefling, daardie wrede
koning!”
116 Maar sy sou sê: “Luister, skat. Onthou, die Heilige Gees het
vir my gesê dat: ‘Sy Naam sal genoem word “JESUS”, en Hy sal
Sy mense van hulle sondes red,’ Sy mense van hulle sondes. Nou,
Josef, skat, maak nie saak wat plaasvind, en wat die koning sê
nie, ek is in staat. Ek kan op die eseltjie sit. Dis verskeie myle bo
om hierdie rotsagtige berge, ensovoorts. En as ons dalk ’n bietjie
hulp mag nodig kry, daar sal baie op die reis wees, want ons
is nie die enigste familie nie. Daar’s andere wat dieselfde ding
ondervind het wat ons het, so daar’s andere op die pad. En ons
kan soort van saam gaan met die res van die skare soos hulle
die heuwel opgaan, en—en na Betlehem toe opgaan.” Want van
Násaret af, kom hulle op oor die berg.
117 Nou, ons vind uit dat hy die klein donkie moes gekry het en—
en hom ’n ekstra gerf hooi en bietjie hawer gevoer het op daardie
dag, want die dametjie was nogal swaar. Toe sit hy haar op die
eseltjie, en sit ’n sak water en ’n paar beskuitjies, en vat die klein
donkie, en vat sy staf in die hand.
118 En hulle begin padlangs, oor, die eseltjie struikel en val. O,
kyk wat dra daardie kêreltjie! Kyk na sy vrag, wat dit is! Hy dra
die Christus na Sy geboorteplek. En hier, hierdie vroutjie wat
daarop sit, in pyn, om verlos te word, hou aan die maanhaar van
die eseltjie vas, en praatmet hom soos sy padlangs gaan.
119 Ek kan hulle sien, heeldag, hulle sou stop en hy sou haar laat
rus, en: “Skat, is jy—is jy baie moeg?”
120 “Nee, skat, ek kan hou. Ek kan hou.Wel, wil jy ’n rukkie ry?”

“Nee, skat, sit jy daar.”
121 En hy sou haar van die donkie aftel, en haar ’n rukkie laat
rus, haar dan ’n slukkie water gee, en ’n klein toebroodjie. En
haar weer op die esel optel.
122 Uiteindelik begin dit donker raak. Reisigers langs die pad,
wat baie vinniger kan reis, en hulle sou verbykom. En sy moes
die stof inasem van die res van hulle op perde en voertuie,
ensovoorts, wat daaroor gaan. Want, sy moes werklik stadig
gaan, as gevolg van haar toestand. Watter wreedheid om daardie
moeder daarheen te stuur in daardie toestand! Maar ek kan my
nou net voorstel, in hierdie klein drama, soos hulle opkom na
die top van die heuwel. Betlehem lê in ’n…soort van ’n vallei,
en aan die—die westekant van die berg, van—van Betlehem, die
berg waar die paadjie opkom.

123 Ek kan hulle net nou sien, in ’n drama wat ek vertel. Dit
raak donker. En Josef voel met sy staf, daarlangs, waar hy elke
kortpad vat wat hy kan. Waar die pad hierdie kant toe gedraai
het, waar die voertuig moes gaan, het hy waarskynlik deurgesny
om tyd te bespaar, uit die stof te kom, met sy vroutjie. Die sterre
begin uitkom.
124 En, na ’n ruk, kom hy bo by die top van die heuwel. En, of,
weereens kyk hulle daar na die stad waar hulle albei gebore is,
daar in Betlehem, die ligte van die stad. Daar was baie, plek
was oorvol, mense aan die buitekant, slaap op die grond, buite
in die velde langs. En die vraag het toe, miskien vir die eerste
keer, by Josef opgekom. “Wat sal ek doen as ek nie ’n plek kan
kry nie, want daardie Baba kan dalk vannag gebore word. Sy’t
heeldag pyn gehad. So, nou, wat as daardie Baba vannag gebore
moet word?”
125 Soos hy daar oor die vallei staan en afkyk het, gewonder het,
het sy oë toevallig eenkant toe gekyk, en het hy ’n vreemde gesig
gesien. Weet julle, dis gewoonlik reg in die tyd van probleme
wanneer Bonatuurlike dinge gebeur. Hy het daarheen gekyk en
hy het ’n Ster gesien. Hy het nooit onthou dat hy so ’n grote gesien
het nie. Dit het so laag gelyk, en Dit het reg bo Betlehem gehang.
Hy het opgekyk, en hy het gedraai, nadat hy Maria by ’n rots
opgehelp het om ’n rukkie te rus. Hy het omgedraai om vir haar
te sê: “Skat, het jy ooit opgelet…”En hy kon selfs sy refleksie in
haar mooi, swart oë sien, waar sy gesit en glimlag het. Het gesê:
“Skat, is dit nie vreemd nie?”
126 Sy het gesê: “Josef, skat, ek het Dit dopgehou vandat die
son ondergegaan het. Ek het daardie Ster dopgehou. Op een of
ander manier, voel ek heel vreemd vanaand, dat iets gereedmaak
om te gebeur.” Wel, dis gewoonlik so, weet julle, jy het daardie
eienaardige gevoel.
127 En sy begin die Ster dophou en Josef, die eseltjie rus, blaas.
En hulle het die Ster dopgehou. Dit het ’n snaakse beweging
gehad. Dit het nie opgetree soos die res van die sterre nie. Dit het
rusteloos gelyk, aan die beweeg. Dit het vir iets gewag, gekyk vir
iets om te gebeur. Nou laat ons ons paartjie verlaat wat hier sit
op hierdie, op hierdie rots, vir ’n minuut.
128 Laat ons in ons gedagtes gaan, ver, honderde myle, ver in die
Ooste in, die Magiërs, daar ver in die Ooste, in Indië. Daardie
aand, soos dit hulle gewoonte was, hulle almal, wanneer ’n
ster…son ondergegaan het, die sterre uitgekom het, het hulle
op ’n berg opgegaan, het hulle in ’n toring ingegaan, soort van
soos ’n sterrewag-toring. En hulle het daarheen gekom om—om
te aanbid, en te studeer. En hulle—hulle het tyd gehou volgens die
sterre. En hulle het gebeure bestudeer, en—en hulle sou daarheen
gaan en hulle sou die—die val vanmagte, en van nasies bestudeer,
en die inmekaartuimel van—van—van nasies, ensovoorts, van

koninkryke. En hoe hulle sou, hulle daaroor sou dink en daaroor
praat. En hulle het daardie sterre geken, elkeen van hulle. Hulle
het hulle geken soos ons die Bybel ken. Elke beweging wat hulle
gemaak het, het iets beteken.
129 En, julle weet God verklaar altyd Sy dade in die hemele voor
Hy dit op aarde doen, in elk geval. Predikers weet dit.
130 Daar was hulle, het die sterre dopgehou, want hulle weet dat
enige skuif, onmiddellik soek hulle reg terug deur die Skrifte om
uit te vind wat dit was. “Jy sê: ‘Skrifte’?” Ja, Skrifte. Hulle was
Magiërs. Maar hulle was Mohammedane, wat Mohammedaans
kom word het. Hulle was eintlik van die ou Mede en Perse. Dis
waar dieMohammedane vandaan kom. Ons almalweet dit.
131 En, luister, hulle het ’n meester daaronder gehad. En as julle
dit wil lees, dis—dis Daniël 2:43. Daniël die profeet was hulle
meester toe hulle daaronder in Babilon was. Dis presies. Daniël
was hulle meesterprofeet. En hy het hulle al die dinge van God
geleer, want hy was ’n meester oor hulle. En hy het hulle vertel
dat “daar ’n Steen uit die berg uitgekap sou word eendag,” julle
onthou hy het dit gesê: “sonder hande. En dit sal die Heidense
koninkryke van die wêreld verbrysel, sien, alle koninkryke, en
self sal dit groei en die aarde oordek.”
132 En nou, dié was nie ongelowiges nie, hierdie Magiërs. Nee,
meneer. Hulle was gelowiges. Hulle het geglo in een ware God.
Ons weet dis die waarheid, die Bybel het so gesê. En as julle
dit wil lees, lees julle in Handleinge 10:35, waar Daar geskrywe
staan dat: “God is nie aannemer van nasies nie, maar eer hulle
wat Hom vrees en regverdig handel.” Nou, tog, hulle was nie
presies in lyn met Waarheid nie, maar hulle het in dieselfde God
geglo wat ons in glo. Die Mohammedane glo in dieselfde God
waarin ons glo.
133 Ek het gestaan, baiekeer, sien daardie Mohammedaanse
priester vat daardie yslike groot ding daar, en slaan hierdie yslike
groot ghong daar, en sê: “Daar’s een ware en lewende God, en
Mohammed is Sy profeet.” Ons glo daar’s een ware en lewende
God, en Jesus is Sy Seun. Sien? Hy sê: “Ver sy dit van God om ’n
Seun te hê.” Hy dink dit moes ’n gees wees, sien julle, so hy—hy
het gesê: “Daar’s een ware en lewende God en Mohammed is Sy
profeet.” Hulle glo steeds in daardie een ware God. Is Ismael se
kinders.
134 Nou let ons op soos hulle was, soos hierdie Mohammedane
hierdie bestuur het, daardie Mohammedane nogtans, hulle is
maar Magiërs genoem, en hulle het daardie sterre dopgehou.
Hulle het vuur gebrand in die nag, dit was ’n heilige vuur. En
hulle het hulle God bedien, by hierdie heilige vure, soos dit in
die nag gebrand het. En hulle het gekyk en hulle het aanbid. En
elke aand het hulle hier opgeklim sodra die son gesak het, en
hulle het hierdie dinge bestudeer. Net soos ons bymekaar kom

by konferensies en die Bybel bestudeer, en Woord vir Woord. En
hulle het elke beweging van daardie sterre geken.
135 En een aand terwyl hulle daarbo was, aan die studeer. En
geen wonder dit was erg verontrustend, toe ’n Besoeker onder
hulle verskyn het nie, ’n Vreemdeling, hulle het daardie Ster nog
nooit tevore gesien nie. Hulle het nie geweet wat Hieroor nie,
geen wonder hulle was verontrus nie. Ek stel my voor, hulle het
Dit heelnag dopgehou. Hulle het nie geweet wat omDaaromtrent
te doen nie. Goeiste, Dit, Dit was ’n Vreemdeling. In daardie
groot konstellasie daar, het hulle ’n Ster reg daar gekry hang,
dat Dit ’n Vreemdeling was, ’n verskynsel. Hulle het nog nooit
so-iets gesien nie. Toe, gou het hulle terug in die Skrifte begin
grawe om te sien waaroor dit alles is. Natuurlik, hulle kon niks
in hulle eie geskrifte kry nie. Maar hulle het teruggegaan na
Daniël, en uitgevind: “Daar kom ’n Steen. Ster van Jakob sal
opkom,” dat hulle geweet het daar was iets aan die gebeur. Hulle
moes almal gebed gehad het, en het gaan slaap; het Dit bespreek,
gesamentlik. En hulle moes daardie nag gedroom het dat die
Koning van die konings op aarde gebore is.
136 Want, ons word gesê in ’n onlangse koerant uitknipsel, van
die Magiërs daar, dat toe daardie drie sterre in lyn gekom het en
een ster gemaak het, dat die Messias toe op aarde was. En hulle
was in werklikheid Jode daar, studeer, kry hulle opleiding in
astronomie. So toe, toe hulle—toe hulle dit sien, het hulle geweet
dat Jesus êrens gebore is. Dat hulle nie geweet het waar dit was
nie, maar hulle moes looitjies getrek het om uit te vind wat om te
doen, net hoe, wie sou gaan. Almal wou gaan, almal. Maar hulle
vat altyd, soos ek ’n ruk gelede gesê het, drie as ’n getuienis, om
te getuig, om terug te kom en hulle te vertel of dit die waarheid is.
So wat het hulle gedoen? Hulle het hulle rykdom opgelaai, hulle
het hulle geskenke opgelaai, en alles, omnaHom toe te neem.
137 Ek wonder net vanaand, broer, suster, of ons somtyds, ons
probeer altyd sien hoeveel ons self kan kry, wanneer ons behoort
te gee wat ons het, vir Christus. Sien, nie leer hoe slim ons kan
wees, en hoe ons die ander ou kan uitoorlê nie, maar hoe ons alles
wat ons het aan Hom kan oorgee.
138 “Gee God my ’n droom, sou ek dit nie eens glo nie,” het ek
sommige mense hoor sê.
139 “Ek glo nie in Goddelike genesing nie.” Ek het ’n kêrel nou
die dag daaroor gewys. Hy het gesê: “Ek gee nie om hoeveel
dokters hulle naam sal teken nie, ek gee nie om hoeveel jy sê,
en wat sou wees, of wat ook al nog nie,” gesê: “ek glo dit nie! Ek
glo dit nie!”

Ek het gesê: “Sekerlik nie. Dit was nie vir jou nie.”
140 Goddelike genesing is nie gestuur na ongelowiges nie. Dit is
gestuur na gelowiges. Christus is vir gelowiges. Die Heilige Gees
is vir hulle wat glo, alleenlik; nie vir ongelowiges nie, was nie vir

hulle bedoel nie. Dis ’n blinde struikelblok vir hulle, sal altyd
wees, was altyd. Dis nie vir ongelowiges nie. Dis vir hulle wat
glo! Dit is dit.
141 Nou ons vind dat hierdie kêrels, hulle was gelowiges, hulle
wou uitvind. Hulle het alles wat hulle gehad het, opgelaai, om
soontoe te gaan. Hulle wou uitvind wat dit is, waarlik. Nou,
hulle het ’n lang reis gehad, toe het hulle almal hulle rykdomme
saamgegooi, en—en alles, maak gereed, met goud, wierrook, en
mirre, en wat hulle ook al gehad het, om te neem om hierdie
Koning uit te vind.Hulle het hulle reis beginmet hulle geskenke.
142 En, let op, om hierdie Koning te vind, het hulle gegaan
volgens ’n Hemelse, God-gegewe Teken, nie volgens een of ander
man se teologie nie. Hulle het Dit in die Woord gesien. Dit
was veronderstel om daar te wees, en hulle het die Hemelse
Teken gevolg.
143 As mense net die vrymoedigheid kon hê wat hulle gehad het!
As hulle net die—die insig kon hê wat hulle gehad het! Wanneer
God ons iets gee, as Dit Skriftuurlik is, houDaaraan vas!
144 Mense sê: “Daar’s nie so-iets soos die doop van die Heilige
Gees nie.” Daar is ’n doop van die Heilige Gees! Jy’s net
presies op die manier wat Dit op die Pinksterdag was, so kom
dit vandag, Goddelike genesing, die Krag van God! Niemand
kan wegver-…kan dit verduidelik in die Bybel nie: “Dit is
weggeneem.” Ek kan jou wys waar GodDit vir die Kerk gee!Wys
jymy die Skrif waarHyDit weggeneemhet? Nie daar nie!
145 Want: “Hy’s dieselfde gister, vandag, en vir altyd. Want die
belofte is…” En Petrus het op die Pinskterdag gesê: “Bekeer
julle, elkeen van julle, en word gedoop in die Naam van Jesus
Christus, tot vergewing van sondes, en julle sal die gawe van die
Heilige Gees ontvang. Want die belofte is vir julle, en vir julle
kinders, en vir hulle wat daar ver is, selfs soveel as wat die Here
ons God sal roep.” Soveel as ooit geroep is! Dieselfde Heilige
Gees, vanaand, is net dieselfde as wat Dit toe was, vir die eerlike
hart. As dit nie is nie…Is dit te ongewoon vir jou omGod te glo?
146 Soos Paulus vir Agrippa gesê het: “O, Agrippa, sou jy, sou jy
ontken wat die profete gesê het?”
147 Sal jy ontken wat Jesus, Self, gesê het, wat die Bybel Self
uitspreek (wat Christus, die gesalfde Woord is)? En as die Woord
in jou inwoon, dan is jy ’n gesalfde persoon met die Woord. “Bly
julle in My, en MyWoord in julle, vra dan wat julle wil, dit sal vir
julle gedoenword.” Dis Christus in jou, salf dieWoord vir hierdie
eeu, watter eeu hulle ook al in gelewe het. God het Sy—Sy Woord
verdeel aan tydperke. En elke keer wat dit daardie tyd raak, is
die kerke hulle vol voorbehoude, en salf God iemand, stuur Dit
daarheen en laat daardie Woord optree presies net soos Hy gesê
het Dit het. Presies. En daar’s ’n Woord geprofeteer vir hierdie
dag. God wag om iemand te kry vir wie Dit nie te ongewoon is

nie, dat hulle met die Heilige Gees gesalf kan word, om te bewys
dat Jesus Christus dieselfde is gister, vandag, en vir altyd, om ’n
skynende lig te wees, om die oë van die ongelowige te verblind.
En hulle sal Dit laster, sal oordeel oor hulle bring; want God se
Wet is regverdig, en oordeel kan slegs deur Sy geregtigheid kom.
En dan kan Hy die wêreld veroordeel, en dit wegstuur in ’n vlam
van vuur, soos Hy die Sodomiete het. Nou let op.
148 Nou ons vind, op die reis, het hulle die God-gegewe Teken
gevolg. Hulle het dopgehou. Hulle het nooit iemand se woord
aanvaar nie. Hulle het nie gegaan en enige biskop geraadpleeg,
of enigiets anders nie. God het hulle ’n Teken gegee. Hulle het
Dit hier gesien, Dit was die Waarheid, en hulle het Daaragter
aangegaan. Dit het die weg gewys. Dit was die Een wat die
Skrif voorspel het om dit te doen. Hulle het geweet dit sou
kom, en hulle het dit gevolg. En wat was dit? Ek kan hulle sien
weggaan, totsiens wuif: “Ons sal eendag terugkeer, broers, julle
die boodskap bring, want ons weet Dis waar.” En hulle het Dit
gevolg, daar oor die berge, daar oor die Tigrisrivier, daar deur
die vlaktes, dae in en uit, maande in en uit, so vinnig soos hulle
kon gaan, daardie Ster dopgehou.
149 Bedags, waarskynlik, het hulle gaan lê en rus, en slaap, draai
om, praat met mekaar: “O, dit moet wonderlik wees wanneer ons
daar kom; hierdie Hemelse Wese, hierdie Hemelse Lig, hierdie
Lig wat ons sien, hierdie Bonatuurlike!”
150 Amen! Dink julle ek is buite myself? Ek is nie. Let op hierdie
HemelseWese, hierdie Lig waarna ons kyk!
151 Nou onthou, niemand anders het Dit gesien nie, Dit het oor
sterrewag na sterrewag getrek, daar by Magiër na Magiër. Maar
Dit is vir hulle gestuur. Ek glo hulle het Dit gesien, want die
Bybel sê hulle het. Niemand anders het Dit gesien nie.
152 Niemand het die Lig gesien wat Paulus gesien het nie,
dieselfde Ding. Dit het hom neergefel, op die pad na Damaskus.
Maar Dit was vir Paulus gegee.
153 Niemand het die Heilige Gees soos ’n Lig uit die Hemel, ’n
Duif, sien kom, behalwe Johannes nie. Hy het Dit gesien, hy
getuig. Hy het Dit gesien, die res van hulle het nie. Hy het, want
hy het Daarna gesoek.

Die Magiërs het Daarna gesoek!
154 Enwanneer jyDaarna soek, wanneer jy gereed is omdieware
Kersgeskenk te ontvang, die ware Kersgawe, God se Christus-
Gawe, die Heilige Gees. Soek jy Daarna, sal jy Dit sien. Dis ’n
Hemelse Lig gestuur van God af, uit die Hemel, om te getuig van
Jesus Christus.
155 Nou, hulle het niemand anders se woord aanvaar nie. Bedags,
was dit rusteloos. Hulle het gesê: “O, ek kan net nie wag nie. Ek
weet nie hoeveel langer ons sal gaan nie. Ons sal waarskynlik

na—na Jerusalem gaan, of daar na die Heilige Lande, Palestina,
want dis waar die profesie gesê het dat hierdie Een gebore sal
word. So ons sal Dit vind, vroeër of later.” Nag kom en die donker
begin toesak.
156 Onthou, die Lig skyn net in die donker. Dis al manier hoe
Dit herken word. As ons ooit in ’n donker tyd gelewe het, wat
die mens en geloofsbelydenis mense weg van God se Woord laat
raak het, is dit vandag, wanneer hierdie denominasies hulle
vasgeknoop het in allerhande goed buiten die Woord van God.
Soveel so, hulle sal blind genoeg wees om in ’n Raad van Kerke
in te stap, sulke dinge, verbind hulleself saam met allerhande
soorte ongelowiges. Wanneer, die Bybel gesê het: “Hoe kan twee
saamloop tensy hulle saamstem?” En ons kerke gaan in so ’n
konglomerasie soos dit in! Vir seker, is hulle blind. Maar dis in
daardie donker uur wanneer die Lig na vore kom. Dis wanneer
die Lig skyn.
157 En hulle het Dit dopgehou. En wanneer die nag kom, is hulle
bly en sê: “Bly net lei, weswaarts lei, gaan steeds voort, lei ons na
daardie volmaakte Lig.” Aan, daar oor die riviere is hulle heen,
daar deur die sandwalle en oral, soos hulle gegaan het, wil net
die einste Waarheid uitvind.
158 En, kyk, Betlehem was presies in lyn met Judéa van waar
hulle…En Jerusalem was in lyn met Betlehem van waar hulle
gestaan het. Let op. O, watter simbool, as jy dit kan snap.
Hier is Betlehem, en Jerusalem is hierbo. En van waar die
Magiërs aan die kom was, moes hulle eers by Jerusalem kom,
voor by Betlehem kan kom. Het julle dit? Daardie yslike,
groot, selfbenoemde denominasionele hoofkwartier (ja, meneer)
Jerusalem, waar al die denominasies saam ontmoet het. Die
groot Raad het daar ontmoet, weet julle. So toe hierdie manne,
hulle gekom het, en hulle kom by hierdie stad, en hulle het
gedink: “Daar is dit! As enigeen Daarvan sal weet, hierdie
groot misterieuse Lig vir ons kan verduidelik, daar’s al die
hoëpriesters. Daar’s die doktore van Godgeleerdheid, daar is die
Ph.D., LL.D., en al hierdie daarbo, hulle sal alles Daarvan weet.
O, broers, Jerusalem is in sig! Hier gaan ons, ons sal dit kry.”
Hulle het net in die strate ingebars!

“Waarheen gaan julle?”

“Ons het ’n groot boodskap.”

“Wat is dit?”
159 “Waar is Hy wat Koning van die Jode gebore is? Waaroor
gaan hierdie misterieuse Lig hierbo? Wie, waar is Hy?” Op-en-af
deur die strate, hierdie ryk manne, en mooi beklede kamele, en
goud en wierrook, op deur elke straat, af deur elke steeg, roep:
“Waar is Hy? Waar is Hy? Waar is Hy?” Maar hy het uitgevind
hulle het nie die antwoord gehad nie.

160 Die groot kreet vandag: “Kommunisme is op ons!” O,
elke radio-uitsending, val altyd Kommunisme aan. Julle kan
Kommunisme onderskei; maar die teken van die tyd, kan julle
nie onderskei nie.
161 Jesus het gesê: “Julle kan die weer in die lug onderskei, maar
die teken van die tyd kan julle nie onderskei nie.”
162 Praat altyd van “Kommunisme! Kommunisme!” Julle moet
liewer uitvind daar’s iets anders wat daarmee saamgaan.
163 In watter tyd lewe ons? Wat is die teken wat God gesê het
Hy sou laaste vertoon, voor dit vervul word? Wat was die dinge
wat Hy gesê het? Israel op haar plek daar oorkant, die vyeboom
wat haar weer herstel. Kyk na alles wat net presies in lyn val. En
die kerk in die Laodicése toestand, met Jesus aan die buitekant,
’n vlugteling vir Sy eie kerk; net soos Dawid was daar bokant
Betlehem, ’n vlugteling van sy eie mense. ’n Vlugteling! En
Christus, het die Bybel gesê, was in die laaste dae, ’n vlugteling
vir Sy eie mense. Daar in Openbaring, die 3de hoofstuk, in die
Laodicése eeu waarin ons lewe, “is Christus aan die buitekant,
klop, probeer inkom,” ’n vlugteling vir Sy eie mense.
164 Was toe dat daardie krygers daardie swaarde gegryp het, en
Dawid het uitgeroep vir vars drinkwater, en hulle het hulle pad
oopgekap deur vyftien myl van manne, om vir hom drinkwater
te kry. En Dawid het dit op die grond uitgegooi, as ’n offerhande,
’n drankoffer.
165 Ja, krygers, vandag wil Jesus ’n sluk goeie ou pinkster, vars
water hê. Hierdie denominasionele, stagnante waters maak Hom
siek. Neem dieWoord vanGod, en trekDit, en kap deur al hierdie
geloofsbelydenisse en dinge, totdat ons daardie plek kan tref
waar daar vars drinkwater vir Hom is; ’n egte, ware aanbidding,
’n opregte hart, waar Hy kan uitgiet Sy, Sy Woord laat lewe in
hierdie dag. Hy sal dit hê. Hy het gesê Hy sou “Die Geloof van
die mense weer herstel na die vaders; Geloof van die kinders.”
Maleági 4 sê vir ons dit sal kom, en dit sal daar wees. Moet julle
nie bekommer nie, dit sal net daar wees. God het klaar so gesê, so
dis al. Die klok tik net voort. Ja, meneer. Maar vandag sien ons
dat daardie groot, vandag wat ons sien…
166 Waarom kom Kommunisme? Waarom word die wêreld
ingesluk? Waarom kon een persent van Rusland? Dis al wat
Kommunisme is. Nege-en-negentig persent is steeds Christen.
Een persent van Rusland beheer die res van die wêreld, byna,
die Oostelike wêreld. Kommunisme. Waarom? Waarom kon dit
dit doen? Die Bybel het gesê dit sou. Hy het die antwoord.
167 Maar sien julle nou probeer ons dit beveg en dat. En die einste
DingwatGod vir ons gestuur het omdop te hou,Dit sien ons nie.
168 Hulle het geneem…daarbinne, probeer uitvind watter soort
knope hulle op hulle klere behoort te dra, en die volgende

konferensie, wie hulle hoofspreker moet wees, ensovoorts, iets
op daardie trant.
169 En hier het die wyse manne hulle Hemelse Lig dopgehou,
daar gekom, gesê: “Wanneer ek by Jerusalem kom, sal hulle my
sê wat hierdie Hemelse, misterieuse Lig bo ons is, wat ons lei.”
En hulle het op-en-af met die straat gegaan: “Waar is Hy? Waar
is Hy wat gebore is, Koning van die Jode? Ons het Sy Ster in die
Ooste gesien. Ons het gekom om Hom te aanbid. Ons het goud,
wierrook, ons het alles vir Hom.Waar is Hy?Waar is Hy?”
170 Hulle het gesê: “Waar isWie?Wat?” Dis hoe dit vandag is. “O,
daar’s nie so-iets soos ditwat vandag gebeur nie,” het hulle gesê.

“O,wanneer die son ondergaan, sien ons ’nmisterieuse Lig.”
“Ek het Dit nooit gesien nie.”
“Roep die man op die toring.”
“Het jy enige soort misterieuse Lig gesien?”
“Wat het jy gesê?”
“Sien jy enige misterieuse…?”

171 “Nee! Wat’s jou probleem?” Sien, hulle het nie die antwoord
gehad nie.
172 Hulle het dit nie vandag nie! Hulle weet nie wat hierdie dinge
is nie, waar hulle dit behoort te weet, waar die groot hoofde van
kerke bewus behoort te wees van hierdie dinge. Maar God werk
altyd in die minderheid, en so nederig dat dit reg bo-oor hulle
gaan, hulle weet dit nie. Maar tog vervul Hy Sy Woord so. Dit is
dit. Ons kry onsself verstrengel in hierdie yslike groot dinge, en
ons kan nie beweeg nie. (God, sny ons los van daardie dinge, dat
ons kan sien in watter uur ons lewe.) As God weer deur ’n droom
moet werk, kan Hy dit aan jou openbaar. Natuurlik, kan Hy. Ons
lewe in die laaste dae. Nou luister. O!
173 Hulle het nie die antwoord gehad vir die geheimsinnige Lig
nie, hulle het dit nie by die hoofkwartier gehad nie. Ook het
hulle dit nie vandag nie. So, wat het hulle toe gedoen? Hulle
het die Woord van God laat kom. Dis die idee. Hulle het gesê:
“Laat ons naslaan in dieWoord van God, en uitvind waar hierdie
dinge is.” En toe hulle die Woord van God laat kom het, was
die Magiërs slimmer as ’n klomp mense vandag. Die Magiërs het
gesien, volgens die Woord van God, dat hulle dit nie gehad het
nie, en dit nie gaan kry nie. Amen. Hulle het uitgevind dat dit
nie eens die stad was nie, dit was nie eens die plek nie. Hy moes
gebore word in Betlehem van Judéa. Amen. Van die minste, die
nederigste onder hulle almal, die ou klein ou plekkie, nie die
groot selfbenoemde nie. Die wyse manne het heel gou gesien. Die
Woord van God het dit openbaar, dat hulle dit nie het nie, en dit
nie gaan kry nie, toe gaan hulle uit daardie gemors uit. As ons net
dieselfde kon doen! Gewaarsku in ’n droom, het hulle uit daardie

gemors uitgegaan. Toe, het hulle dit verlaat. Halleluja, vir hulle.
Hulle het dit verlaat.
174 Nadat hulle uit daardie gemors uitgekom het, het die
Bonatuurlike weer verskyn. Daar is dit. Nadat hulle losgesny
is van daardie dinge. Nadat hulle uitgekom het uit al daardie
konglomerasie daar, twis, stry, en alles, het beland daar waar
al die groot hoofkwartiere was, en al die groot hoëpriester, en
doktore vanGodgeleerdheid, almal van hulle loop rondmet hulle
Ph.D., en hulle yslike groot tulbanhoed op, hulle kon die Ster nie
sien nie, as gevolg daarvan. Loop daardie…Sulke dinge soos
hierdie verblind ’n klompmense; groot name, en groot mense wat
rondloop.
175 ’n Klomp van hulle het gesê: “Wel, daar’s nie so-iets nie.
Vierhonderd jaar, het ons nooit van so-iets gehoor nie. Wat is
die fout met daardie mal mense? Stuur hulle terug daar na Indië
toe waar hulle hoort.”
176 “Wel, wat? DieWoord vanGod, watDaarvan?Hy het gesê: ‘Jy
Betlehem van Judéa, is jy nie die geringste onder al die prinse van
Juda nie? Maar uit jou sal voortkom…’O, ons is in die verkeerde
plek,” het hulle gesê. “Ons sal nie aansluit by enige van hierdie
goed nie.”
177 Toe, het hulle hulle kamele omgedraai en weggekom daarvan
af. God seën hulle. Uit dit uit het hulle gegaan. En sodra hulle
weggekom het daarvan af, daar het de Lig weer verskyn. Die
Bonatuurlike begin weer in hulle beweeg. O, goeiste! Hulle begin
toe die Bonatuurlike volg, die Magiërs het uit hulle sisteem
geraak. Toe nadat hulle daaruit gegaan het, het die Bonatuurlike
Lig uit die Hemel weer aan hulle verskyn.
178 Solank jy verbind is met ’n klomp ongelowiges wat nie
hierdie dinge glo nie, sal jy nooit in staat wees nie, jy sal so
blind soos ’n mol wees. Sny jouself los van alles; of dit ’n moeder,
vader, suster, broer, denominasie, of wat dit ook al is. “Hy wat
nie sy eie sal versaak, en agter My aankom nie, is nie eens werd
om Myne genoem te word nie. Hy wat sy hand aan die ploeg
slaan, en begin, en selfs omdraai om terug te kyk, is nie werd
om te ploeg nie.” Broer, suster, laat my vir julle sê, daar skyn ’n
egte, ware Christelike Lig vanaand, Dis Jesus Christus, dieselfde
gister, vandag, en vir altyd. Sny los van alles! EnHy is dieWoord.
Hy’s altyd die Woord. God se Woord is volkome reg. Dis vir geen
private interpretasie nie.

Julle sê: “Dit beteken dit.”
179 Dit beteken net wat Dit sê. Die Bybel het gesê: “Dis vir geen
private interpretasie nie.” As Dit sê, as Dit sê: “swart is swart,
en wit is wit,” is dit net wat dit is. Dis die Uiterste. Dis die
Absoluut. En elke mens wat van die Gees van God gebore is, is
Daartoe verbind, ongeag, niks sal hom Daarvan skei nie. Hy’s
gebind aan daardie Woord, want dis Christus. Christus is die

Woord. En Christus kan nie lieg oor Sy Woord nie, want Hy is
die Woord.

Julle het gesê: “Wel, ekweet Hy het Dit gesê, maar!”
180 Daar is geen “maar” of niks Daaromtrent nie. Hy het net gesê
Dit is so, en dis wat Dit is. En Hy kan Dit nie verander nie. Hy
kan nie. Hy’s onveranderlik. Hy het gesê: “Hemele en aarde sal
verbygaan, maar My Woorde sal nooit verbygaan nie, nooit faal
nie.” Dit sal net daar wees in Sy seisoen. Dit sal, daar sal iemand
daar wees wat Dit sal laat skyn. Dis reg.
181 En God het daardie Woord gespreek, hierdie Seun sou daar
wees, en Hy was daar, om Dit te laat skyn. Daar was daardie
Hemelse Besoeker, en hulle het Dit dopgehou, en het net reguit
Daarnatoe gekom. Toe het hulle die ou geloofsbelydenis verlaat,
enweer by die Bonatuurlike begin, en hulle het voortgegaan. Hoe
bly was hulle nie! “Hulle,” het die Bybel gesê: “hulle het hulle
uitermate verbly toe hulle daardie Ligweer sien komhet.”
182 O, broer, suster, hoe goed sal dit nie wees as elkeen van
julle, as elkeen van ons, ons, ek, as elkeen van ons al hierdie
Kersfeesversierings hier eenkant kon sit, sien, al hierdie uitruil
van geskenke, met mekaar, kon staak, al hierdie onsin van
die wêreld; en net ons trots kon versaak en dit neerlê, en die
ding onder die voet vertrap, sê: “Here Jesus, lei my na daardie
volmaakte Lig.” Iets Bonatuurliks sien gebeur. Die Heilige Gees
sal op ’n fenominale wyse kom. Sien?
183 Voort is hulle, het die Bonatuurlike gevolg. En wat het
hulle verlaat? Hulle het die Hemelse Teken van daardie dag
gevolg, onthou nou, die Hemelse, God-gegewe Teken. Glo julle
almal dat dit waar is? Dit was ’n Hemelse, God-gegewe Teken.
Hulle het daardie Teken gevolg totdat hulle die vleesgeworde
Woord gevind het. Glo julle Hy was die vleesgeworde Woord?
Die Hemelse Teken, belowe vir daardie dag, het hulle na die
vleesgeworde Woord gelei.
184 Broer, suster, Hy sal vanaand dieselfde doen. Hierdie groot
Teken uit die Hemel, wat ons het, die Heilige Gees wat onder ons
lewe, volg Dit. Iets beweeg in jou hart: “Ek weet ek behoort Dit
te ontvang. Ek weet ek behoort meer te doen as by ’n kerk aan
te sluit.”
185 “Ek het ’n goeie besigheid, ek—ek weet dit floreer.” Broer,
weet jy een van die dae kan ’n hartaanval jou vieruur in
die oggend wegvat, en moet jy daardie besigheid agterlaat?
Waarheen gaan jy dan daarna?
186 [Leë kol op band—Red.]…bevestig in jou eie vlees, jy is
die persoon wat van die Heilige Gees gebore is. Sou jy dit nie
graag wou hê nie? Sou dit nie die grootste Kersgeskenk wees
wat enigeen kon kry nie? Die gawe van Ewige Lewe. “So lief
het God die wêreld gehad, dat Hy Sy eniggebore Seun gegee

het, sodat elkeen wat in Hom glo, nie verlore sou gaan nie, maar
ewigdurende Lewe sou hê.”
187 “Ons het Sy Ster in die Ooste gesien en het gekom om Hom
te aanbid.”
188 Beskawing het saammet die son getrek, van die Ooste af, wes
gekom. Ons is nou aan die Weskus, Oos en Wes het ontmoet, ons
kan nie verder gaan nie. Die oudste beskawing in China, reg aan
die ander kant van die wêreld. Onthou, dit het gegaan…
189 En sonde het saam met beskawing getrek. En ons is…Ek
weet dis kru om dit te sê. Maar, broer, suster, selfs die gedagtes
en oorlegginge van die mens se hart, ’n mens gesalf met die Gees
kan staan, en julle het dit dopgehou en dit by andere gesien. Jy
staan en aanskou ’n persoon, laat hulle net ’n woord of twee sê,
jy kan net daar daardie torre sien vlieg; sien, hulle—hulle verkry
daardie salwing saam met hulle. Elke gedagte van die mens is
voortdurend boos. Dis net soos dit was in die dae van Noag,
totdat dit selfs God berou het dat Hy die mens ooit gemaak het,
Hy het gesê: “Ek sal die mens van die aangesig van die aarde
vernietig.” En ons het al weer by daardie tyd uitgekom. Let op.
190 Maar Hy het ’n klein Kerk wat Hy wil neem. Hy het vele
duisende wat lê, slaap in die aarde; eerste waak, tweede waak,
derde, vierde, vyfde, sesde. En hierdie is die sewende waak.
Onthou, diswanneerHy kom, in die sewendewaak. En in daardie
waak, het Hy wyse maagde gevind, en maagde wat die Olie uit
hulle lamp gehad het. Olie is die simbool van die Heilige Gees. As
jy Dit nie vanaand in jou lamp gevind het nie, my broer, suster,
waaromneem julle Dit nie, God se grootste Kersgeskenk.
191 Weet julle, vandag kry ons ’n yslike, groot present, ons draai
dit toe, en vat drie dollar om dit toe te draai, sit allerhande soorte
versiering daarop. En baiekeer dink jy dis ’n groot present. En ’n
vrou staan in ’n winkel nou die dag, twee van hulle, gesels, en een
het gesê sy gaan vir haar pappa kry…Het gesê: “Wat,” gepraat
met haar suster, gesê: “wat gaan jy vir pappa kry?”
192 Het gesê: “Ek gaan vir hom ’n pak kaarte kry, en—en ’n karton
sigarette.”
193 Sy het gesê: “Ek het vir hom ’n liter whiskey gekry, en,”
het gesê: “ek gaan dit toedraai.” Sien, die versiering aan die
buitekant is nie, verklaar niewat aan die binnekant is nie. Sien?
194 Maar God het vanaand vir jou ’n Kersgekenk. Hy het Dit in
’n krip toegedraai. Die buitekant was nie veel nie, maar, o, die
Binnekant is Ewige Lewe. Sal jy nie hierdie verskynsel van die
Heilige Gees vanaand jou lewe laat tref, en jou na die Ewige Lig
laat lei nie?

Laat ons ons hoofde net ’n oomblik buig.
195 In die stilte van hierdie oomblik, hierdie klein opgekapte, as
ek dit ’n Kersboodskap sou noem, een van hulle. As jywerklik glo

dis dieWaarheid, en jy nog nooit tevore daardie Ewige Lig gevind
het, jy nog nooit die groot Heilige Gees jou na daardie Lig laat lei
het nie, sal jy net nou in jou hart praat en sê: “Here Jesus, ek wil
daardie Lig vind. Ek gee nie om wat enigiemand anders sê nie,
dis ek, ek’s die een, ek wil daardie Lig vind.” Sal julle nou julle
hande opsteek, terwyl julle julle hoofde gebuig het? Steek jou
hand op, sê: “Bid vir my, Broer Branham, ek wil waarlik daardie
Lig vind.” God seën jou, dame. God seën jou. God seën jou, dame.
God seën jou, meneer. ’n Ander, steek jou hand op, sê: “Ek wil,
ek wil dit doen, ek wil God se Kersgeskenk hê.” God seën jou,
meneer. God seën jou, dame. Iemand anders, sê: “Ek wil God se
Kersgeskenk hê. Stuur Dit na my toe, Here, ek gee nie om wat
Dit is nie. Of Dit in ’n krip kom, of Dit in ’n skuur kom, ek gee
nie om hoe skandelik Dit vir die wêreld lyk nie, hoe skandelik ek
vir die wêreld moet lyk nie.” Weet julle, God se groot gawes laat
mens altyd vreemd optree.
196 Kyk na Moses, ’n groot teoloog, groot geleerde, maar eendag
het hy ’n Lig teëgekom aan die agterkant van die woestyn. Hy het
sy skoene uitgetrek. ’n Man tagtig jaar oud, en baard hang daar
op symiddellyf, sit sy vrou en sy baba op ’n muil, en het afgegaan
na Egipte. Waar hy ’n hele leër gehad het eendag om vir hom oor
te neem, en hy gefaal het, nou gaan hy terug met net ’n krom
stok, gaan af na Egipte, om die nasie oor te neem. Waarom? Hy
het daardie Lig gevind, daardie Bonatuurlike.
197 En daardie Dingetjie wat aan jou hart draai vanaand, dis die
Bonatuurlike, dis die Lig van die dag. Sal jy Dit jou nie na Jesus
Christus laat lei,Wie alleen jou Lewe kan gee nie? Is daar eenwat
nie hulle hande opgesteek het nie, sal sê: “Dink aan my, Broer
Branham, nou in gebed”? God seën jou. Nog een? Seën jou. Nog
een, iemand? God seën jou. God seën jou, jongman. Nog een? God
seën jou, jongeling. Sal nog een?
198 Sê: “Ek wil volg, ek wil die Môrester, Christus, volg. Ek wil
volg en my Jesus hierdie dag vind. Ek wil wegkom van al hierdie
Kersfeesversierings en dinge, omdat dit eendag verbrand gaan
word met onuitblusbare vuur.” En al diegene wat onversoenbaar
daarmee is, sal daarmee saam verbrand word. Die wêreld, die
sondaar, sal gestraf word, hulle sal vergaan saammet die wêreld.
Die wêreldliefhebbers sal vergaan saammet die wêreld. En as jy,
egter, steeds die liefde vir die wêreld in jou het, en jy wil jouself
vanaand volkome aan Jesus Christus en SyWoord verkoop, steek
jou hand op. Nou weer, enigeen wat nie opgesteek het nie. God
seën jou. Seën jou. Ek sê dit net. God seën jou, dame.
199 Jy weet nie, een minuut kan iemand hulle hand opsteek. Sê:
“Watter verskil maak dit, Broer Branham?” Verskil tussen dood
en Lewe.
200 As daardie hand opgegaan het, so, en jy het dit regtig bedoel,
is daar Iets by jou. Wat is Dit? Dis daardie Lig waarvan ek praat.

Dis daardie Lig wat vir jou vertel. “Ek was verkeerd. Daar’s
wêreld in my. Ek wil dit nie meer hê nie. Ek sal my hande
opsteek.” Dis ’n getuienis.
201 Julle onthou wat, weet wat ’n opgesteekte hand is? In elke
taal onder die Hemel, is ’n opgesteekte hand ’n oorgawe, ’n teken
van oorgawe. Wanneer jy jou hande opsteek, enige leër, enige
plek waar jy jou hand opsteek, dis ’n—dis ’n internasionale teken
van oorgawe.
202 Hoeveel sal vanaand, net nou met hierdie aanhaling, jou
hand opsteek, sê: “Ek gee alles oor, Here. Ek gee oor. Ek’s—ek’s
klaar. Ek gee oor.” God seën jou. God seën jou. Dis reg. Dis mooi.
O, goeiste.
203 Ek wonder of die pianis na die klavier sal kom terwyl
ons bid.
204 Hemelse Vader, ek besef Daar staan geskrywe: “Soveel as wat
geglo het, is gedoop.” Dis al wat nodig is, Here. As hulle U glo,
moet iets gebeur. Hulle is Uwe, hulle is trofeë van hierdie diensie
van die Woord van God; die Teenwoordigheid van Jesus Christus
hier by hierdie mooi groep mense vanaand, hierbinne vergader,
hierdie klein banket. Maar vanaand weet ons dat U hier is. Hoe
ook al, miskien, het ons Dit nie net met ons oë gesien nie, maar
het ons Dit met ons ander sintuie aangevoel, ons gevoelsin, die
gevoelsin in ons hart, ons gewete. Ons siel het met ons gepraat,
en gesê: “ons is in die Teenwoordigheid van Jesus Christus: die
grootste Kersgeskenk, die eerste ware Kersgeskenk van God aan
die mens.”
205 En, tog, van al die geskenke wat ons ontvang het, het baie
van ons nog nooit daardie groot Geskenk ontvang nie. Ons bid,
God, vir hulle vanaand, waar hulle hulle hande opsteek, wil
hulle hierdie alles-voldoende hê. Hulle het geneig daartoe, Vader.
Mag…
206 Die rabbi’s het ook, baie van die groot leermeesters van
daardie dag het geneig Daartoe, maar hulle was bang om na
vore te tree en daardie alles-eenmaal oorgawe te maak, en Dit
te glo, en die Boodskap te aanvaar, en die Lig van die uur, die
bevestigdeWoord. Daar was baie wat dit gedoen het.
207 Here, daar’s baie hier vanaand, twintig of dertig in hierdie
groepie mense. As ek onderskat het, of oor, vergewe my.
Maar Here God, miskien het soveel, min of meer, hulle hande
opgesteek. Hulle is gereed om oor te gee. God, gee hulle Jesus, gee
hulle die Heilige Gees in hulle lewe. Mag hierdie die grootste uur
van hulle lewewees. Mag hulle vanaand huis toe gaan, soos Josef,
hierdie dinge in hulle hart oordink: “Waarom het ek my hand
opgesteek? Wat het my dit laat doen? Hoe het ek daartoe gekom
om dit te doen? Tog, ek het vir jare verklaar ek is ’n Christen,
maar Iets het my gesê om my hand op te steek.” Kerklidmate,

selfs predikers, het hulle hande opgesteek, Here. Ek bid dat U
hierdie seëning aan hulle sal skenk. Skenk dit.
208 En mag die Engel van die Here kom, en sê: “Vrees nie, dit
is die Lig van die dag. Dit is die Lig van die uur. Die Aandligte
skyn.” Die profeet het gesê: “Dit sal Lig wees in die aandtyd, net
voor die son ondergaan.” En, Here, ons sien die sonsondergang
van tyd, dit sal spoedig in die Ewigheid versmelt. Skenk, Here,
dat elkeen van hulle vanaand vir Jesus sal vind. Want ek vra dit
in Sy Naam. Amen.
209 Laat ons net ons hande opsteek in ’n vorm van oorgawe, so,
soos ons op ons voete staan.
210 Ek gaan julle iets vra. Julle wat julle hande opgesteek het
’n ruk gelede, ek—ek het vir julle gebid. Dis al wat ek weet hoe
om te maak, is bid. Ek gaan glo vir julle. Ek glo dat wat ek vra,
gee Hy my, omdat Hy belowe het Hy sal. Hy kan nie lieg nie. Hy
kan nie lieg nie. Die enigste ding—ding wat dit weerhou van te
gebeur is my…sou my ongeloof wees. Ek glo vir julle, dat julle
dit regtig bedoel het. En God gaan julle die Heilige Gees gee. Hy
gaan Dit vir julle gee, omdat julle Daarvoor gevra het, julle wil
’n oorgawe maak.
211 En as julle dit gedoen het, sê ek julle wat ek wil hê julle moet
doen. Ek wil hê jy moet een of ander goeie kerk kry wat glo in
die doop van die Heilige Gees, gaan daarnatoe. Gaan daarnatoe.
En as jy in daardie soort kerk is, gaan na jou pastoor, vertel hom,
sê: “Ek het my hande opgesteek nou die aand, in ’n diensie.” Jy
hoef hom nie eens te sê waar dit was nie. Sê: “Ek het my hande
opgesteek, ek wil hê jy moet saam met my bid, pastoor. Ek—ek—
ek soek die doop van die Heilige Gees. Ek wil Dit hê. Ekmoet Dit
hê. Ek moet Dit hê, om te lewe. Ek moet Dit net hê! Ek het die
Lig gesien.” O, God skenkDit vir jou. Sal julle dit nou doen?
212 En nou waar almal hierbinne, waar ons gaan sing: “Ek gee
oor, ek gee alles oor. Alles aan Christus, my Verlosser, gee ek alles
oor.” Wel, laat ons nou ons hande opsteek, en ons oë sluit, soos
ons sing.

Ek gee alles oor,
Ek gee alles oor,
Als aan U, my geseënde Verlosser,
Gee ek alles oor.
Ek gee alles oor,
Ek gee alles oor,
Als aan U, my geseënde Verlosser,
Gee ek alles oor.

213 Bedoel julle dit? Sê: “Amen.” [Gemeente sê: “Amen.”—Red.]
Nou ek wil hê julle moet nou iets heel soets doen. Iemand wat by
jou staan, reik oor na hulle hand, en sê: “Broer, ek het dit bedoel.
Bid virmy.” Laat ons dit doen, almal saam, doen dit net nou.

[Broer Branham praat met diegene op die platvorm—Red.]
“Broer, ek het dit bedoel. Bid vir my. God seën jou. God
seën…my.”

Dis goed. Dis mooi. O, laat dit julle nie goed voel nie? Ek het
dit bedoel.
214 Nou indien regtig uit ons hart, ons dit bedoel, ons alles
oorgee, ons eie wil, met ons maniere, alles wat ons het, ons aan
Christus oorgee, laat onsweer ons hande opsteek en sing.

Ek gee alles oor,
Ek gee alles oor,
Als aan U, my geseënde Verlosser,
Gee ek alles oor.

215 Laat ons nou ons hoofde buig, en sing. [Broer Branham begin
neurie: Ek gee alles oor—Red.] Nou dink nou net aan Hom.
“Ek…” Ek wens jou die vrolikste Kersfees toe, dat God Sy
Ster van die Ooste sal stuur, wat in die Ooste opgekom het,
negentienhonderd jaar gelede, en jou sal lei na die vleesgeworde
Woord. [Broer Branham gaan voort om Ek gee alles oor te
neurie.]

Ek gee alles oor,
Ek gee oor…(arms omhoog na God),
Als aan U, my geseënde Verlosser,
Gee ek…

God seën jou, Tony. 

